
BAMPASIYA KUBUTA

 Beto kulumusa bayintu ya beto.
2 Nzambi ya luzolo, beto ke vutula matondo mingi bubu yayi
samu na kutiamuka ya nene ya Mvwandulu ya Nge, na kati-kati
ya beto, yimeni. Mpe beto ke na kuvingila yayi, ya kulutila, ya
kufuluka, na manima ya midi yayi. Beto ke tonda Nge samu na
nkunga yayi ya kitoko ya kento yayi ya mbote ya Muklisto yina
me yimba nkunga yayi; mpe Mpeve ya Nge yina kulumukaka,
mpe ntendulu ya yawu. Mfumu, bika yawu vwanda mutindu
yina, beto ke sambila. Mpe, Nzambi, mu ke sambila ti Nge
ke sakumuna mosi na mosi ya beto, mpe ti bantima ya beto
kuvwanda ya kufuluka na kyese ntangu beto ke mona yayi
kusalama.
3 Nzambi ya luzolo, beto ke sambila, na manima ya midi yayi,
kana ya kele na bayankaka awa yina me yilama ve na kukutana
na Nge, bika ti yayi kuvwanda ngunga yina ba ke baka lukanu
yina ya nsuka mpe ke kota na Nge, na nzila ya Mbutukulu ya
malu-malu. Pesa yawu.
4 Sakumuna beto nionso, Mfumu, yina me vwanda ntangu ya
yinda na kati ya nzila. Beto ke sambila ti Nge ke longa beto bima
ya malu-malu na nzila ya Ndinga ya Nge. Pesa beto lubakusu ya
kulutila mbote na nzila ya Mpeve ya Nge, Mfumu. Bika ti Yandi
kwisa mpe tendula Ndinga. Mutendudi mosi kaka beto kele na
yawu keleMpeve. Beto ke sambila ti Yandi ke pesa yawu na beto,
bubu yayi. Beto me lomba yayi na Nkumbu ya Yesu. Amen.
5 [Mpangi-kento me banda na kupesa profesi. Kisika ya
mpamba na bande—Mu.] Yina me lunga. Wapi ntangu! Mu zaba
ve kisika ya kulutila mbote na kuvwanda, kaka ti ya ke vwanda
na Mazulu, samu beto ke na kuwa kaka kupakulama ya Yawu
ntangu yayi, beno me mona, ya kuvwanda kintwadi na bisika ya
Mazulu na kati ya Klisto Yesu, ya kuvukana na bisika yaMazulu.
6 Nzambi sakumuna Mpangi-kento Florence! Mpe yandi ke
luta na ntangu ya mpasi, mpe bivudi; tata ya yandi me kwenda.
Mpe mu—mu ke sambila, “Nzambi, sakumuna mwana yayi.”
7 Mpe Mpangi Demos, ke na kunata na zulu ya mapeka nionso
zole, mpe kizitu ya balukutakanu yayi nionso mpe bima nionso.
Yandi ke na nsatu ya bisambu ya beto, mpe. Nzambi sakumuna
Mpangi Shakarian!
8 Mpangi Carl Williams, ya kieleka mu ke na kiese na
kuvwanda awa na lukutakanu yayi na beno, na kati ya bampangi
yayi nionso ya mbote. Mpe mu kuzwaka ntangu ya mbote ya
lukutakanu mosi. Mpe ntangu yayi yayi kele kitini ya munu ya
nsuka ya lukutakanu, landilamutindumu zaba, na yawu,mbote,

mu ke vingila ntangu yayi na kuvwanda na lenda ya kupesa
mbote na babakala yayi yambote, mpe—mpe kukutana na bawu,
samu ti mu ke vingila na kulutisa Seko na bawu, na—na Yinsi ya
kulutila mbote.
9 Kakamwa kimamosi, mu banza ti ba ke bakula munumbote
ve. Mpe ve matalana ya nkitulumukina, mu ke banza ve, samu
mu—mu banza ya vwandaka bweso, ti mazono ba pesaka munu
dikabu mosi awa, na nkundi ya munu, Danny Henry. Yandi
vwandaka mwana-bakala…Kilumbu mosi, na lukutakanu ya
Bantu ya Mumbongo ya Baklisto na Californie, mu vwanda
kuzwa lukutakanu. Mu vwandaka tuba ngolo mingi samu na
kondisyo ya ntangu.
10 Mpe mu—mu banza ti muntu nionso ke bakula ti, ya ke na
mpeve ya yimbi ve na kati ya ntima yamunu. Ya kemutindu yina
ve. Ve. Kieleka beno ke bakula ti mu zola kutuba yawu mutindu
yina ve. Kasi mu fwana tuba kaka yina ke kwiza na munu na
kutuba.
11 Mpe na yina na manima ya yina, mwa muntu yayi, mpangi-
bakala ya Baptiste…Mpe mu banza yandi kele mpangi ya
vedette ya cinema mosi. Mpe yandi kulumukaka samu na kutula
diboko ya yandi pene-pene ya munu, samu na kutuba, “Mfumu
sakumuna nge, Mpangi Branham. Mu zola kaka kusala mpova
ya kisambu.” Mpe yandi bandaka na kuzonza na Kifalansa. Mpe
mwana-bakala yango zaba mpova mosi ve ya Kifalansa.
12 Mpemuntumosi telamaka, mutindu ya kento ya nene. Na…
Mu banza ti yandi katukaka na Louisiane. Yandi tubaka, “Ya
kele Kifalansa.”

Na yina ya vwandaka na muntu mosi kuna, yina tubaka, “Ya
kele Kifalansa.”
13 Mpe ba sonikaka yina ya vwandaka. Mu kele na kopi ya
ntete awa. Mpe na yina, ya salamaka ti, ntwenya mosi ya
bakala vwandaka landa na manima, mpe vwandaka kwenda na
ntwala, mu zola kumona banoti ya bawu. Mpe yandi vwandaka
mutendudi ya ONU ya Kifalansa. “Yina kele kaka kieleka
Kifalansa.”
14 Mpe mu ke zola kutanga noti yayi. Yayi kele noti ya ntete
ya bawu, mpe ya vwandaka na bakala yayi yina tendulaka, Mu
lendaka ve kubokila nkumbu ya yandimbote, LeDoux, Victor Le
Doux, yandi kele Muntu ya France na menga ya yandi. Ntangu
yayi, yayi kele nsangu yango:

Samu ti nge me sola nzila ya fyoti, nzila ya mpasi, nge me
tambula na nsodolo ya nge mosi, nge me baka lukanu ya
kulunga mpe ya kieleka, mpe ya kele NZILA YA MUNU.
Samu na lukanu yayi ya kulutila mfunu, kitini ya nene

ya Mazulu ke vingila nge. Wapi lukanu ya nkembo nge me
baka!

Yayi, na yawu mosi, kele yina ke pesa, mpe ke sala ti
kusalama, lunungu ya nene na Zola ya Kinzambi.

15 Ntangumukuzwaka yawu…Beno zaba, ntangumu kuwaka
bantu kuzonza na bandinga, mu—mu zolaka ve kusawula kima
mosi, benomemona, samumumemonaka yawu ya kieleka, kasi,
mu vwandaka kukiyufulaka ntangu nionso. Kasi ntangu yina
salamaka, mpe na kuzabaka yina vwandaka lutumu, na manima
ya yawu, mu—mu zabaka ti ya katukaka na Nzambi.
16 Na yina, mpangi ya yandi ya bakala ya kuvwanda awa,
nzonzi ya kieleka ya kuzabana, pesaka munu dikabu yina
katukaka na Danny. Danny me bika kaka Yinsi ya Santu. Mpe
yandi vwandaka ya kulala na zulu ya ntoni, na kati ya ntoni, mu
zolaka tuba, kisika ba tulaka Yesu namanima ya lufwa ya Yandi.
Mpe ntangu yandi salaka yawu, yandi tubaka ti yandi bandaka
na kubanza na munu. Mpe—mpe Mpeve ya Mfumu kwisaka na
zulu ya yandi, mpe yandi kwendaka kuna na Mongo ya Calvaire
kisika kukomama na kulunsi salamaka, mpe yandi kuzwaka
kitini ya ditadi mosi. Mpe yandi kwizaka vutuka mpe sadilaka
munu babuto zole ya ba-manchette na yawu. Mpe ya kieleka mu
ke sepelaka na yawu.
17 Mpe ntangu yayi, yayi, ya kieleka, Danny zaba yayi ve. Kasi,
na suka yayi, na yina kuna na kisambu, mu talaka kaka na yisi
na babuto yango ya manchette, mpe mosi na mosi ya yawu, kana
beno ke tala, ya kele na matono ya menga, mpe kele diaka na
nzila ya kusungama na kati ya mosi na mosi. Mpe awa kele
nsangu yina yandi pesaka me katuka na Nzambi, ya nzila yayi
ya kusungama, ya kukangama. Wapi mutindu ya ke fwanakana
kaka, na mutindu ya kulunga! Mu banza ti yina lendaka vwanda
mutindu ya bweso to…Mpe ya kieleka mu ke vutula matondo
na Danny. Nge tuba na yandi, mpangi-bakala, ti mutindu mu ke
sepelaka na yawu. Mpe ya ngi-…Kima yankaka ya ngitukulu,
mu yufulaka kento ya munu na suka yina mu tulaka simisi, ke
kangamaka na babuto ya manchette na kati ya yawu, mpe yandi
tubaka, “Mu me zimbana kunata babuto ya ba-manchette ya
nge,” na yina Mfumu kubikaka yankaka samu na munu.
18 Oh, ya kele luzingu ya nkembo! Mutindu yina ve, bampangi?
Kaka samu na kutambula na kukikulumusa ya—ya Nsangu ya
mbote! Mpe kasi, na kukikulumusa ya Yawu, Ya kele kima ya
kulutila nene yinamu zaba. Mu zaba kimamosi ve na Yawu.Mpe
na kuvwandaka ti Yawu kumaka ya kulemvuka, ti mu kuzwaka
siansi ya kukota na Yawu, beno me mona, mpe, na lemvo ya
Nzambi.
19 Ntangu yayi, na manima ya midi yayi, mu zola baka ntangu
mingi ve, samu ti mu zaba ti beno ke kwenda na mabuundu
na nkokila yayi. Mu banza, beno nionso banzenza awa lendaka
tala na estrade, kumona milongi yayi, mpe bawu kele, oh, ba
ke vwanda na kiese na kuvwanda na beno na lukutakanu ya

bawu na nkokila yayi. Ba ke sala beno mbote. Na ntembe ve
ti beno kwendaka na lukolo ya Lumingu na suka yayi na kati
ya mbanza. Mpe na yina beto ke kuzwa balukutakanu yayi, mpe
mutindu Bantu yaMumbungu ya Nsangu ya mbote ya Muvimba,
Mu banza ti beto fwana pesa lusalusu ya beto nyonso yina beto
lenda na mabuundu ya beto, samu ti ya kele kisika bantu ya beto
ya mumbongo ke kwendaka. Mpe, ntangu yayi, ya kele yinzo ya
Nzambi, mpe mu banza ti beno ke kwiza tala dibuundu mosi na
nkokila yayi.
20 Mbasi na nkokila ke vwanda nsuka ya lukutakanu, mu
banza, mpe mu banza ti ba zabisaka na ntwala nzonzi. Na yina,
mu zola vwanda awa, kanaMfumukuzola, samu na kuwa nsangu
ya yandi.

Nzambi sakumuna mosi na mosi ya beno.
21 Ntangu yayi, mu kele, mu ke tubaka ve ti mu kele mulongi.
Mu kele—mu kele mutindu…Mu me longukaka mingi ve samu
na kubokila munu mosi mulongi. Mulongi, ntangu beno ke tuba
yawu, ba ke vingila ti beno kuzwa mwa ba-diplome ya nene ya
lukolo. Mpe—mpe mu ke na kima yankaka ve kasi mwa lanse
Yayi. Beno me mona? Mu ke meka na kukwiza na manima ya
dimeme ya kubela, kana mu lenda, samu na kuvutula bawu na
matiti ya Tata.
22 Kana mu ke sala bifu, beno lemvokila munu. Mu kele ve
théologien. Mu ke sawula ve muntu ya théologie. Théolo-…
Théologie kele mbote mingi. Ya kele yina beto ke na yawu nsatu.
Kasi bantangu yankaka mu ke sawula mutindu yina beto me
kotaka. Yina zola kutuba ve samu na muntu mosi. Ya kele kaka
Nsangu. Mu—mu zolaka zola ti yawu vwandaka ve munu na
kupesa Yawu. Ya ke pasula munu na bitini, samu ti beno zaba
mutindu beno ke kuwaka samu na bana ya beno mosi. Beno
me mona? Beno ke yinaka ve kupesa fimbu na mwana ya beno,
kusemba yandi, to kima mosi, kuna? Mu kele kibuti, mpe, mpe
mu zaba yina ya zola kutuba. Mpe mu—mu ke na kivuvu ti beno
ke lemvokila munu.
23 Mpe mu zola ti beno sala mutindu yayi. Ntangu beno kele ya
kuvwanda, na manima yamidi yayi, mu ke lomba lemvo ya beno.
Mu kele kaka na mwa banoti fyoti, mwa banoti awa. Mutindu
mu tubaka na beno, mu fwana sala yayi, kusonika Masonuku ya
munu. Na ntangu ya ntama, mu vwandaka na lenda, na kutala,
ya kutanga Biblia na ntima, kasi ntangu yayi ve. Mu me luta na
kati ya bitumba ya kulutila mingi, mu me kuma kiboba mingi
samu na yawu. Kasi mu ke na kivuvu ti—ti beno ke kuwa munu
kaka mwa ntangu fyoti, na manima ya midi yayi, mpe kieleka
kaka kuzibula ntima ya beno mpe kumeka na kubakula yina
mu ke na kutimuna kuna. Na yina mu banza ti ya ke vwanda
mbote mingi, mingi-mingi ba-pasteur ya mbanza mpe bisika ya
kuswaswana. Mu—mu ke na kivuvu ti beno ke kuwa na bukebi.

24 Mpe ntangu yayi beno sala yayi, beno sala yawumutindu mu
ke salaka ntangu mu ke kudya tarte ya munu ya mu ke zolaka
mingi, ya cerise. Mosi ya madia ya munu yina mu ke zolaka
mingi, yina ya nsusu. Kasi ntangu mu ke kudya kitini ya mbote
ya tarte ya cerise mpe mu ke tuta nzika, mu ke bika ve tarte. Mu
ke losa kaka nzika, mpe mu ke landila kaka na kudia tarte. Beno
me mona? Mu ke tuta mukwa ya nsusu; mu ke losa ve nsusu. Mu
ke losa kaka mukwa.
25 Na yawu, yinki ke salama kana mu tuba kima yina beno ke
wisana ve, na konso ntangu yina? Beno losa kaka kitini yina.
Mpe, kasi, beno tala yawu mbote-mbote, beno vwanda kieleka
ti ya kele mukwa, ntangu yayi. Beno me mona? Mpe na yina bika
mu tuba, kana ya kele Nkuna, beno bambuka moyo, Yawu ke
butaka Luzingu ya malu-malu. Na yina yawu ke talana mpasi
mingi, mpe ti Mfumu kusakumuna.
26 Mpangi Carl Williams tubaka kima mosi na nkokila yina
samu na kuyambula, samu na kusambila samu na bambevo,
yina ke vwanda mbote mingi. Mu zaba ti ya ke vwanda mbote.
Kasi beto kaka…beto me kubama ve awa samu na yawu, samu
na kunata ndonga ya bisambu. Mpe mu zaba ve kana Mpangi
Oral, to mosi ya bampangi yankaka me vwandaka ntete ve na
bandonga ya bisambu na kati ya balukutakanu to ve. Mu zaba
ve. Mu me mekaka yawu, bambala zole to tatu. Kasi, bambala
mingi, kana nkonga ya bantu mutindu yayi, beno fwana kabula
bakalati ya bisambu, benomemona, samuna kusala yawu. Samu
ti, beno lenda ve. Ya kele ve arena. Ya kele yinzo yaNzambi. Beno
me mona? Ya kele ya kubieka samu na yawu. Mpe beto…Ba ke
tindika mpe ke pusa. Mpe beno kele na bakalati, beno yidika
bawu, na ndonga.
27 Na yina Billy yufulaka munu, yandi tubaka, “Mu ke kwenda
kuna mpe mu ke kabula bakalati? Bantu ke na kulomba munu
bakalati ya bisambu.”
28 Mu tubaka, “Ve, Billy. Beto bika kaka Mpeve-Santu kusala
yina Yandi zola kusala.” Beno me mona? Ti, beno me mona, mpe
ti Yandi mu banza kutunga lukwikilu, mpe ti beno beluka kaka
kuna kisika beno kele. Beno me mona? Kasi…Beno me mona?
29 Kubeluka ya Kinzambi kele kima ya fioti na kati ya Nsangu
ya mbote. Mpe beno lenda ata fioti ve kukumisa ya nene
kima ya fioti. Muntu nionso me zaba yawu. Kasi bawu…Ya
kele mpambu yina ba ke sadilaka samu na kunata bantu na
kukwikila na Mvwandulu ya mazulu, to Nzambi, ya Kimpeve
kele awa. Mpe na yina, na yina, kana bawu lenda zaba
Mvwandulu ya Yandi, na yina bawu me beluka, beno me mona,
na nzila ya lukwikilu, na kukwikilaka Yawu.
30 Ntangu yayi mu zola kutanga ndambu yaNdinga yaNzambi,
na Ngwisani yaMalu-malu. Mpe na yina mu zola kubaka dilongi
na Ngwisani yayi ya Malu-malu, mpe Masonuku yayi, mpe ke

zonzila na manima ya midi yayi na zulu ya dilongi kaka mwa
ntangu fyoti. Mpe mu zola ve kubumba beno ntangu mingi samu
na balukutakanu ya nkokila yayi. Kasi beno bambuka moyo, mu
banza ti mu me kumisa munu mosi pwelele. Beno pesa kaka na
yawu bukebi mwa ntangu fyoti, kana beno zola.

Ntangu yayi, ntete beto sala yayi, beto kulumusa bayintu ya
beto dyaka.
31 Beno zaba, beto lendaka yimbila mingi. Beto lendaka boka
mingi, tii kuna ndinga ke kangama beto. Mpe beto lendaka
yimbila na ntangu ya yimbi, to kuboka na ntangu ya yimbi.
Kasi beno tala kima mosi, beto me basika ata fioti ve na ndonga
ntangu beto ke sambila. “Mu ke zola ti bantu kusambila bisika
nionso, na maboko ya santu, kukondwa ntembe.” To…
32 Tata, ya kele bweso ya kulutila nene yina muntu ke kufwa
me kuzwaka ntete ve, vwandaka kukanga meso ya yandi mpe
kuzibula ntima ya yandi, mpe kutuba na Nge. Mpe beto zaba
ti Nge ke kuwaka, kana beto lendaka kwikila kaka ti Nge ke
kuwa. Samu ti Yesu tubaka, “Kana beno lomba na Tata kima
nyonso na Nkumbu ya Munu, ya ke pesama.” Yina vwandaka
na yisi ya misiku, kana beto fwana sala ntembe ve na yawu.
Na yawu, Tata, sadisa beto na kukwikila, na manima ya midi
yayi, ti bandombolo ya beto ke pesama. Mpe ti ya vwanda ve na
kivudi mosi ya ntembe, kisika nyonso. Kasi ti ya salama, bima
yina beto ke na kulomba.Mpe ya kele, Nzambi, samu naNkumbu
ya Nge ya nene kubaka lukumu bubu yayi, na kunataka na kati
ya Kimfumu ya Nge nyonso yina me zimbana mpe moyo yina me
zimbana nzila ke vwanda na yisi ya muningu ya ndinga ya beto,
to yina bande yayi ke simba, kuna na bayinsi ya mimpani, bisika
nyonso na yinza yawu ke kwenda.
33 Mu ke sambila, Tata ya Mazulu, ti ya ke vwanda ve na
muntu mosi ya kulemba na kati ya beto bubu yayi. Ntangu
lukutakanu me manisa, ti Mfumu Nzambi vulusa moyo nyonso
ya kuzimbana, mpe belusa konso nzutu ya kubela, mpe fulusa
ntima ya bana ya Yandi na kyese. Ya kele samu na yina beto
kele na lukwikilu, Mfumu, na kulomba na Nkumbu ya Yesu, na
Nzambi Tata ya beto, samu ti Yandi silaka ti Yandi ke kuwa. Mpe
yayi kele samu na nkembo ya Yandi. Amen.
34 Na Nsangu ya mbote ya Santu Jean, kapu 17, mpe kubanda
na nzila ya 20, mu zola kutanga masonuku. Mu banza ti ya kele
kieleka.

Mu ke sambila ve samu na yayi kaka, kasi samu na
bayayi diaka mpe bayina ke kwikila na munu na nzila
ya bandinga ya bawu;
Ti…

35 Mu ke kwikila ti mu kele na kisika ya yimbi. Ntangu yayi,
beno lemvokila munu kaka mwa ntangu fyoti. Mu ke na kusosa
kisambu ya Yesu ti…To, ya kele ve kisambu ya Yesu, mu zola

tuba, kasi samu na ya Yandi…Mu fwana sonika yawu awa na
zulu ya dilongi ya munu kima mosi ya yimbi. Ya kele kisika
yina Yesu sambilaka ti…to vwandaka tuba ti mutindu kento
na kisalu ya kubuta mwana ya yandi, mbutukulu, kubutuka ya
mwana.
36 Ya kele na Luc to Jean? Jack, na wapi yina ya kele? [Muntu
mosi me tuba, “Jean 16.”—Mu.] Na kapu 16 ya Jean. Mu banzaka
ti ya vwandaka kieleka, kasi ya vwandaka wakana mingi ve
mutindu yina. Kapu 16 ya Jean. [“nzila ya 21.”] Nzila ya 21.
Kieleka, nzila ya 21. Kieleka. Beto bawu yayi. Jean, Santu Jean
16:21.

Ti bawu…lendaka vwanda…
37 Ve, Mpangi Jack, yina dyaka kele foti. [Muntu mosi me tuba,
“Meka Jean, nzila ya 21.” Yankaka me tuba, “21.” Yankaka me
tuba, “nzila ya 21 ya kapu 16.” Yankaka me tuba, “16.”—Mu.]
Ya kele makumi zole-…16:21. Mu kele na kapu ya 16 ya Santu
Jean, nzila ya 21. Kasi ya…Mu kele na foti? [Mpangi mosi ya
bakala me tuba, “Kisalu ya kento, yawu yina ya kele.”]

[Mpangi Branham me sala kienzula mvukisa na kati ya
Biblia yayi na bande, Bubu yayi Disonuku Yayi Me Lunga 65-
0219—Mu.]
38 Mbote, ya kele na mvindu na kati ya yayi…kuvukisa na
kati ya Biblia yayi. Yinga, tata. [Mpangi mosi ya bakala me tuba,
“Ba—bame basisa yawu yimbi namukanda.”—Mu.] Bame basisa
yawu yimbi na mukanda. Yinga, tata. Beno zaba yinki? Ya kele
kaka kieleka. Beno tala ya kele Biblia ya malu-malu. Mu me
kuzwa kaka yawu. Mpe ya kele—ya kele…Ba me basisa yawu
yimbi na mukanda.
39 [Archevêque ya Katolika Jean S. Stanley me pesa Biblia ya
yandi naMpangi Branham,mpe ke tuba, “Baka kaka—kakamwa
mupepe fioti. Ya kele na kikuma samu na yina yame salama,mpe
nge zaba yawu, mpe Nzambi ke lakisa nge kima mosi samu na
kubasisa na yayi, ya kele mbote.”—Mu.]

Mbote mingi.
[“Sadila kaka ya munu awa, Mpangi Branham.”]
Matondo na nge. Matondo mingi, na nge. 16: 21. Matondo na

nge, kulutila mingi. Ya kele kieleka.
Kento ntangu yandi…
Ya kieleka, ya kieleka, mu ke tuba na beno, Ti beno ke

lala, ke dila mpe ke yituka, kasi yinza ke sepela: mpe
beno ke vwanda na mawa,…mawa ya beno ke soba na
kiese.
Kento ntangu yandi kele—kele na mawa ntangu yandi

kele na mpasi ya kubuta, samu ngunga ya yandi ke
kwisa: kasi kaka na ntangu yandi ke buta mwana, yandi

ke bambuka diaka ve moyo…na bantangu ya mpasi,
samu na kiese ti muntu me butuka na yinza.

40 Matondo na nge, kulutila mingi, mpangi ya munu ya bakala.
Kieleka mu me sepela na yawu.
41 Ntangu yayi, ba me basisa yayi kieleka yimbi na mukanda
awa na kati ya Biblia; ba me tula dititi yayi yimbi. Mpe mu
monaka kaka yawu na kati ya Biblia ya munu ya ntama ya
Scofield, mpe mu lokotaka yayi mpe mu kwendaka mbangu awa
na yawu, kaka mwa ntangu fyoti me luta, samu ti kento ya munu
pesaka munu kaka yayi samu na dikabu ya Nowele.
42 Ntangu yayi, mu zola ku—kuzonzila na manima ya midi
yayi na zulu ya dilongi yina mu zabisaka: Bampasi Ya Kubuta.
Ntangu yayi, yina ke wakana yimbi mingi, kasi ya kele na kati
ya Biblia.
43 Mu ke kwikila ti Yesu awa vwandaka tubila, mutindu Yandi
tubaka, “Beno ke kuzwa mawa, kasi mawa ya beno ke soba na
kiese,” na kuzonzaka na bilandi ya Yandi awa, na kuzabaka
ti mbutukulu ya—ya Buklisto vwandaka kota na luzingu. Mpe
ntangu yayi kiboba fwana kufwa, samu ti ya malu-malu me
butuka. Samu na kuzwa kima yina ke kubuta, ya fwana vwanda
na bampasi ya ngolo. Mpe ya kieleka ti ya vwandaka luta na kati
mpasi ya nene mpe bantangu ya mpasi, samu na kukatuka na
musiku samu na kukota na lemvo.
44 Ya kulunga, mbutukulu ya kimuntu ke fwanikisaMbutukulu
ya kimpeve. Bima nyonso ya kimuntu kele bifwanukusu ya
kimpeve. Mpe beto ke mona ti, kana beto tala awa na—na zulu
ya ntoto, mpe kumona yinti na kati ya ntoto, ke na kukula, ke
na kunwana samu na luzingu. Yina ke lakisa ti ya kele na yinti,
kisika mosi kuna, yina ke kufwaka ve, samu ti ya kele—ya ke na
kudila samu na kima mosi.
45 Beto ke mona bantu, ata wapi mutindu biboba, wapi
mutindu ya kubela, wapi mutindu kondisyo, bawu ke na
kudilaka, samu na kuzinga, samu ti ya ke lakisa ti ya kele
na luzingu kisika mosi kuna kisika beto ke zingaka, ke zinga
kukonda nsuka. Beno tala mutindu ya kele ya kulunga.
46 Ntangu yayi, na ya Ntete ya Jean 5:7, mu banza ti ya kele,
kana mu me zimbana ve, Ya tubaka, “Ya kele na tatu yina ke
pesaka kimbangi na Mazulu: Tata, Ndinga, mpe Mpeve-Santu;
tatu yayi kele Mosi. Ya kele na tatu yina ke pesaka kimbangi na
ntoto, ya kele maza, Menga, mpe Mpeve, mpe bawu ke wisanaka
na mosi.” Ntangu yayi beno tala. Tatu ya ntete kele Mosi. Tatu
ya zole kele ya ntoto, yina ke wisanaka na mosi. Beno lenda
ve kuzwa Tata kukondwa Mwana; beno lenda ve kuzwa Mwana
kukondwa kuzwa Mpeve-Santu. Kasi beno lenda kuzwa maza
kukondwa Menga, mpe Menga kukondwa Mpeve.
47 Mu banza, na kati ya bansungi ya beto, mume siamisa ti yayi
kele kieleka; maza, Menga, Mpeve; kunungisama, kusantisama,

mbotika ya Mpeve-Santu. Yina ke fwanikisa, to ke sala…to,
mpe ke talisaka, yina ke katuka na mbutukulu ya kimuntu.
48 Beno tala ntangu kento to kima mosi kele na mpasi ya
kubuta, samu na mbutukulu. Kima ya ntete ke salama, kubasika
ya maza, mbutukulu ya kieleka; kima ya zole kele menga; mpe
na manima ke kwiza luzingu. Maza, menga, mpeve; mpe yina ke
sala kieleka, mbutukulu ya kimuntu.
49 Mpe mutindu mosi ya kele na kitezo ya kimpeve. Ya kele
maza; kunungisama na nzila ya lukwikilu, na kukwikilaka na
Nzambi, na kundimaka Yandi mutindu Mvulusi ya beno mosi,
mpe na kuzwakambotika. Ya zole, kele kusantisama yampeve, ti
Nzambi ke sukula mpeve na bima nyonso ya yinza, mpe nsatu ya
yinza. Mpe kuna Mpeve-Santu ke kota mpe ke pesa Mbutukulu
ya malu-malu mpe ke fulusa mbungu yina ya kusantisama.
50 Mumbandu, mutindu yayi. Ntangu yayi, ti, mu tubaka na
beno. Yina beno ke kwikilaka ve, beno tula na lweka, na manima
beno baka tarte. Beno tala. Ntangu yayi, ba me tula ditenzi kuna
na kati ya lupangu ya nsusu. Beno ke zangula kaka yawu ve
mpe beno ke tula yawu na zulu ya mesa ya beno mpe beno ke
fulusa yawu namasa tomiliki. Ve. Na kuzangulaka yawu, ya kele
kunungisama. Kuvedisa yawu, kele kusantisama, samu ti mpova
ya Grec kusantisa kele mpova ya kubundikisa, yina zola kutuba
“ba me sukula, mpe ba me tula na lweka samu na kisalu.” Ve na
kisalu; samu na kisalu. Na yina ntangu beno ke fulusa yawu, ba
ke tula yawu na kisalu.
51 Beno lemvokila yayi ntangu yayi, ve samu na kunyongisa. Ya
kele kisika beno ba-Pèlerin ya sainteté, ba-Nazaréen lembanaka
na kutambula na Pantekote. Ba me sukula beno na kusantisama;
kasi ntangu beno vwandaka ya kukubama na kukota na kisalu,
na nzila ya makabu ya kuzonza na bandinga mpe bima yankaka,
beno me manga yawu, me losa dyaka yawu na lupangu. Beno
me mona? Ntangu yayi, ya kele—ya kele yina ke salamaka. Ya ke
salaka yawu ntangu nyonso.
52 Ntangu yayi, ve samu na kusawula beno ntangu yayi, kasi
kaka mu—mu zola kukatula yayi na ntima ya munu. Mpe yina
vwandaka niongisa munu kubanda mu vwandaka awa, na yina
mu fwana mpe mbote. Kaka, kana lemvo ya Carl, mpe Demos
mpe bayankaka, mpe ya beno nionso, Mu—mu ke meka na
mutindu nionso na kuvulusa moyo ya munu na yawu, beno me
mona, na yina ya me tala beno.

Ya kimuntu, ya ke talisaka ya kimpeve.
53 Ntangu yayi, beto ke mona kuna, mpe ya me butuka ya
muvimba. Ntangu bébé, bambala mingi…Ntangu yayi ntangu
maza ke panzana, beno fwana sala mingi ve samu na yawu.
Mpe ntangu menga ke kwiza, beno fwana sala mingi ve samu na
yawu. Kasi, samu na kuzwa luzingu na kati ya bébé, beno fwana
pesa yandi mwa fimbu, mpe kusala ti yandi kuboka. Mpe ya

kele…Ntangu yayi, kukondwa ndongosolo, mutindu bampangi
ya munu awa kele ya kulongoka mingi na yawu, ya bawu, kasi
mu fwana nata yinza samu na kifwanikisa yawu. Mpe yawu yina
kuna. Yawu yiname salama. Ya kuzwaka fimbu ya kieleka, samu
na kunata yayi na bawu.
54 Ntangu yayi, beno ke kuzwa mwa fioti, mutindu ya shoki.
Mu banza, beno fwana ve kubula yandi fimbu, kasi kaka kupesa
yandi mwa shoki. Dibanza ya kieleka ya yandi yina butukaka,
bantangu yankaka, ke sala yawu. Beno simba yandi, beno
ningisa yandi. Yandi ke banda ve na kupema, beno bula yandi
fimbu fyoti, mpe na manima yandi ke boka, na bandinga yina
me zabana ve, na yandi mosi, mu banza. Kasi, yandi—yandi, na
mutindu nyonso, mpe yandi ke na kusalaka makelele.
55 Mpemu banza kana bebeme butuka kaka na—nambutukulu
ya kufwa, kukondwa muningu, kukondwa émotion, yina kele
bebe ya kufwa.
56 Yawu yina diambu na dibuundu bubu yayi, systeme; beto
kele na bana mingi ya kubutuka ya kufwa. Ya kieleka. Bawu ke
na nsatu ya fimbu ya Nsangu ya mbote, beno me mona, mpe na
yina samu na kuvumbula bawu, samu na kunata bawu na bawu
mosi, na yawu ti Nzambi lenda pemamupepe ya Luzingu na kati
ya bawu. Mpe ntangu yayi beto ke mona ti ya kele kieleka mingi.
Ya kele théologie ya ngolo, kasi ya kele Kieleka, na mutindu
nyonso.
57 Na yawu, beno tala, na kati ya mbutukulu ya nkuna, nkuna
ya ntama fwana kufwa na ntwala ya yina ya malu-malu lendaka
butuka. Na yawu, kuna, lufwa ke vwandaka mpasi, ntangu
nyonso. Na yawu, ya kele kima ya mpasi mingi. Ya kele ya kiadi
mingi. Mbutukulu ke mutindu mosi, samu nge ke nata luzingu
na yinza, mpe yawu kele—yawu kele kima ya mpasi mingi.
58 Yesu tubaka ti Ndinga ya Yandi vwandaka Nkuna yina
mukuni kwendaka kukuna. Ntangu yayi, beto nionso me zaba
yawu. Mpe mu zola kulonga yayi mutindu leso ya lukolo ya
Lumingu, samu ti ya kele Lumingu. Beno tala, na yina, Ndinga
yayi, na kuvwandaka Nkuna. Kasi, beno bambuka moyo, nkuna
ke butaka kaka luzingu ya malu-malu ntangu yawu ke kufwa.
59 Mpe ya kele samu na yina ya vwandaka mpasi mingi
samu na ba-Pharisien yango na kubakula Mfumu ya beto Yesu
Klisto, samu ti bawu vwandaka na yisi ya musiku. Mpe musiku
vwandakaNdinga yaNzambi namutindu ya nkuna. Kasi ntangu
Ndinga kumaka nsuni, mpe kumaka, musiku ve, kasi lemvo.
Ntangu yayi, lemvo mpe musiku lenda zinga ve na ntangu mosi.
Samu ti, lemvo kele ntamamingi na zulu ya musiku, musiku kele
ve na kati ya kifwani. Mpe na yina ya kele mpasi mingi samu
na ba-Pharisien na kufwa na musiku ya bawu, samu ti lemvo
kubutuka. Kasi ya fwana kwenda. Misiku zole lenda zinga ve na
ntangu mosi.

60 Ya lendaka ve kuvwanda na musiku yina ke tuba ti beno
lenda ve kuluta sémaphore yayi; mosi ke tuba ti beno lenda, mosi
ke tuba ti beno lenda ve. Bawu, ya fwana vwanda musiku mosi
na ntangumosi.Mu banza ti na ntangumosi beno lendaka kuluta
yawu; atasyo, beno luta yawu. Kasi ntangu yayi ya kele mbwaki.
Beno telema! Beno me mona? Mpe na yina ya lenda vwanda ve
na misiku zole yina ke zingaka na ntangu mosi.
61 Ntangu yayi, beto ke mona ti ya ke vwandaka ntangu
nionso…Dibanza ya munu ntangu yayi na beno, ya ke lomba
mpasi, kiadi, manyongo. Beno tala mutindu ba-Pharisien yina
kufwaka na musiku yina, na nzila ya mpasi, kiadi, manyongo.
Kasi ya fwana vwanda mutindu yina.
62 Ntangu yayi, beto ke mona ti mvula yina ke butaka mbuma
na zulu ya ntoto, “Ya me butuka,” mutindu poète tubaka, “na
bilanga ya nzasi, na mazulu ya kupasuka, ya kudasuka.” Kasi
kana beto vwandaka ve na nzasi mpe mazulu ya kupasuka, ya
kudasuka, mwa ditanga ya mvula yina ba me kamuna me mata
na bamubu mpe mwa mungwa yina ba me kamuna, ya zolaka
ve kubutuka. Ya ke lombaka nsemo yina, bakungana ya banzasi;
kima ya kupasuka, ya kudasuka, ya bomamingi, samu na kunata
matanga ya maza ya lembami ya kintuntu. Ya ke lomba mpasi
samu na kubuta. Ya ke lomba kufwa. Mpe mutindu matuti ke
kufwaka, mvula me butama, samu ti mvula kele kitini ya dituti
yina. Mosi fwana kusuka samu yina yankaka lendaka kuzinga.
63 Ntangu yayi, mpe bampangi ya munu awa, bayankaka na
kati ya bawu vwandaka na lenda, ba lendaka pesa beno misiku
nionso ya bima yina. Mu lenda ve.
64 Ntangu yayi beto kwenda na kima yankaka, kaka samu na
mwa nsiamisa. Mu banza ti mosi ya bafelele ya kitoko…Bantu
nyonso kele namabanza ya bawumosi. Kasi mu banza ti felele ya
kulutila kitoko yina mu me monaka ntete ve, kele kuna na esete,
lis ya beto ya kiziba. Bantu yikwamemonaka ntete lis ya kiziba?
Oh, ya kele ve kaka na kima mutindu yina, samu na munu. Kasi
beno me talaka yina lis yina ya kiziba zolaka vwanda? Mu ke
banza na yina Yesu tubaka, “Beno tala lis, wapi mutindu yandi
ke talakampasimpe ke balukaka, kasi diakamuke tuba na beno,
ti, Salomon na kati ya nkembo ya yandi nyonso vwandaka ve ya
kulwata mutindu mosi ya bayayi.” Samu, nkembo ya Salomon
mpemvwatu ya yandi vwandaka yina me salama namuntu. Kasi
lis, na kati ya kitoko ya yawu, ya kele luzingu yina ke salaka
yawu kitoko, vemwa ditono yinamuntume sala na zulu ya yawu,
yina ya me pakula.
65 Kaka mutindu bakento ya beto, mu banza ve ti beno fwana
vwanda na bima yayi nionso ya bleu, beno zaba, bankongi ke
tekita, beno zaba, kuna mutindu yina, mpe manicure yina to—
to ve, Mu ke vukisa bima nionso yayi, nionso na kizizi ya beno,
samu na kukumisa beno kitoko. Kitoko kele yina kitoko ke

salaka. Kana beno ke bwela mwa Actes 2:4, beno vukisa yawu
nyonso kintwadi, na mwa Jean 3:16, ya ke luta kima nionso yina
Max Factor me mekaka ntete na kusala. Beno me mona? Bakala
ya beno ke zola beno kulutila; muntu nyonso yankaka ke zola
beno; mpe mu ke kwikila ti Nzambi ke zola beno.
66 “Lis,” Yandi tubaka, “tala yawu, mutindu ya ke kula, na
bampasi, fwana kukula yawu mosi.” Mwa lis yayi ya kiziba,
beno tala kisika ya lutilaka; na mvindu, na poto-poto, bamaza
ya poto-poto, bamaza ya mvindu. Yawu pasulaka nzila ya yawu
nyonso, mwa nkuna yayi ya luzingu, na kusalaka yawu mosi
katuka na yisi ya kiziba kisika makototo mpe—mpe bima nionso
kele, mpe na manima ke mata yawu mosi na kati ya nionso yina.
Kasi ntangu ya ke kuma na ntwala ya mwini, ya ke butuka. Mwa
nkuna ke zibuka na luzingu. Ya lenda sala yawu ve tii ya ke luta
na kati ya nzila yina nionso. Ya fwana lutila na yawu. Ya kele
yina ke salaka yawu, ya kele samu ti mwini yawu mosi kele yina
ke na kubenda yawu. Mpe ntangu ya ke kuma ya muvimba na
zulu ya bamaza nyonso ya mvindu, mpe poto-poto, mpe nyonso
yina, na yina ya kele na kyese mingi, ya ke pesa kaka luzingu ya
yawu ya ofele. Mpe ya kele luzingu ya kitoko ntangu ya ke kota
na mvwandulu ya yina ke na kubenda yawu.
67 Mu banza ti yina kele kifwani ya kitoko ya luzingu ya
Buklisto. Ntangu, Kima mosi ke basisa beno na yinza, tii
kilumbu mosi beno me butuka mbala mosi na ntwala ya Yandi,
na nzila ya Mpeve-Santu. Mutindu ya kele kitoko! Kana beno
meka na kusadisa yawu, beno ke kufwa yawu.
68 Mutindumwa nsusu ntangu ya ke butukaka, beno zaba, kana
beno me talaka ntete mosi ya bana ya fyoti, kaka na zulu ya mwa
yinwa ya yandi, to ndeke nyonso yina me butuka na diki. Ya—ya
fwana…Ya me kula, mpusu ya maki yayi ya ntama. Bitini ya
kati ya ntama ya maki fwana ku—kupola. Mpe ya fwana baka
mwa yinwa yayi ya fioti, mpe kukalata yawu na ntwala mpe
na manima tii kuna ya ke buka mpusu yango. Beto ke bokilaka
yawu, kuzenga yawu, kuna na Kentucky kisika mu katukaka.
Yandi ke pasula nzila ya yandi. Ba me kuzwaka ata fioti ve
nzila ya kulutila mbote. Beno me mona? Beno me mona? Samu
na yinki? Yina kele nzila yina Nzambi kubikaka. Beno meka na
kusadisa yandi, beno ke kufwa yandi. Beno katula mpusu ya diki
samu na yandi, yandi ke kufwa. Beno me mona? Yandi fwana
sala, kusalaka kingolo-ngolo, samu na kubasika.
69 Ya kele mutindu Muklisto fwana sala. Ya kele ve muntu ke
pesaka kaka beno mbote, ke kotisa beno. Beno fwana vwanda
kuna tii kuna beno ke kufwa, kupola, mpe me butuka na
Kimfumu ya Nzambi. Ya kele nzila yina Nzambi kubikaka. Beno
ke kota kuna ve na nzila ya buku, to kupesa mbote, mpe kukota,
kupompa na zulu, kupompa na yisi. Beno—beno fwana kwenda
kaka ntama na mpusu ya ntama. Beno tala, ya kele ve na nzila
ya kulutila mbote yina ba me kuzwaka.

70 Bawu me monaka ve mutindu ya kulutila mbote samu na
bébé na kuzwa yina yandi zola na ngaanda ya nzila ya Nzambi
samu na yawu. Ntangu yayi, ntangu mwa bebe yina ya fioti me
butuka, beno lendaka tulula ngunga mosi na yisi awa na lweka
ya beleso ya yandi, beno tuba, “Mwana ya munu ya bakala, mu
kele théologien na nzila yango. Mu tangaka babuku na zulu ya
yawu mutindu ya kusansa bébé. Mpe, mu ke tuba na nge, nge
kele mwana ya bilumbu yayi. Nge butukaka na yinzo ya bilumbu
yayi, na nzila ya kibuti ya bilumbu yayi. Ntangu nge kele na
nzala, to nge kele na nsatu ya mama to munu, bula kaka mwa
ngunga.” Ya ke simba ata fioti ve. Mutindu kaka yina yandi
lenda kuzwa yina yandi zola, kele kudila samu na yawu. Ya kele
mutindu ya Nzambi.
71 Mpe ya kele mutindu yina beto ke kuzwa yina beto zola, kele
kudila samuna yawu. Beno boka. Beno vwanda ve na nsoni. Beno
tuba, “Mu kele na nzala ya Nzambi.” Beno kipe ve ba-diacre, ba-
pasteur, to nionso yina ya kele pene-pene, beno boka, namutindu
nionso. Jones kele ya kuvwanda kuna; wapi luswaswanu ya ke
sala? Beno boka, ya kele kaka mutindu yina beno fwana kuzwa
yawu, tii beno ke kuzwa lusalusu. Yandi longaka yawu ntangu
Yandi vwandaka awa na zulu ya ntoto, beno zaba, samu na zuzi
ya yimbi.
72 Mwa ditono ya kinoko, mu zaba ve mutindu ya kusala yawu.
Mu banza ti ya ke vwanda na science awa ya…Mu ke tuba
kaka mutindu mu banza. Ya lendaka vwanda nkonga mosi ya
kuvukana ya atimosifere yina ke vukana kintwadi na mpimpa
ya mudidi, mpe ya ke kubwa na ntoto. Mpe ntangu ya ke salama,
ya me butuka na mpimpa. Kasi na suka, ya kele kuna, madidi,
mpe ke tekita, na zulu ya mwa dititi ya nianga, to ya kunamika
na zulu ya nsinga ya bilele. Kasi beno bika kaka mwini kusema
kuna mbala mosi, beno me talaka mutindu ya ke vwandaka na
kiese? Ya ke ngenga kaka mpe ke tekita. Samu na yinki? Ya zaba
ti ya kele nsemo yango ya mwini ke vutula yawu na kisika ya
vwandaka na mbandukulu.
73 Mpe mutindu mosi na bakala to kento yina me butuka na
Mpeve ya Nzambi. Ya kele na kima mosi samu na yawu, ntangu
Nsemo ke mwangana na zulu ya beto, ti beto kele na kyese, samu
ti beto zaba ti beto ke vutuka na kisika beto katukaka, na ntulu
ya Nzambi.
74 Lenda kungenga na kyese, ntangu mwini ke bula yawu, ya
kieleka, na kuzabaka ti ya ke kuma kisika ya me katuka.
75 Mwa bima ya ngitukulu, kasi beto lendaka kangama na
yawu, kasi beto tala kima yankaka.
76 Beto zaba ti nkuna ya ntama kele, fwana, ntete nkuna ya
malu-malu kubasika na nkuna ya ntama, ya fwana kupola,
kieleka. Kufwa ve, kaka, kasi kupola na manima ya me kufwa.
Beto zaba ti ya kele kieleka.

77 Ya kele kima mutindu mosi na Mbutukulu ya malu-malu.
Beto ke vutuka atambalamosi ve, kasi beto ke kwenda na ntwala
ntangu beno me butuka mbala ya zole. Mpe ya kele samu na
yina mu banza, bubu yayi, beto kele (mingi) mingi ve, mu zola
tuba, Mbutukulu ya malu-malu ya kieleka, kele samu ti nkuna
kele, mu banza, ke tala kyadi na Ndinga to muntu, kasi bawu
zola ve kupola na systeme ya ntama yina bawu vwandaka na
yawu. Bawu zola ve kubasika na yawu. Bawu zola kuvwanda
na sysiteme ya ntama, mpe kulomba Mbutukulu ya malu-malu,
to Nsangu ya nsungi. Beto monaka yawu na yisi ya Luther,
Wesley, ba-Pentecotiste, mpe bansungi nionso yankaka. Bawu
ke mekaka dyaka na kukangama na sysiteme ya ntama, mpe ke
lomba Yayi. Kasi nsungi ya ntama fwana kufwa, kupola, samu
na kubasisa yina ya malu-malu. Bawu zola dyaka kukangama.
78 Beno tala. Bawu zaba ti systeme ya ntama me kufwa, kasi
bawu zola kaka ve kupola na yawu. Ntangu yayi, kupola, kele
ntangu kieleka yawu me manisa na yawu. Ntangu…Nsamunu
me salama, ti ba me Butuka ya malu-malu, kasi nsamunu kele
kaka kidimbu ya mbutukulu. Kupola, ke butaka Mbutukulu ya
malu-malu. Beto fwana kupola na yawu, kaka mutindu beto
salaka na bansungi nyonso, na nzila ya Wesley, mpe nyonso
yankaka.
79 Kasi, kima ya yawu kele, na manima ya yawu, Mbutukulu ya
malu-malu me butuka. Wesley to…Luther kwizaka na ndinga
mosi, “Muntu ya kudedama ke zinga na lukwikilu.”Mbote, yandi
lendaka diaka ve kukangama na systeme ya ntama. Yandi zolaka
basika na yawu.
80 Mpe na yina ntangu ba-Calviniste kotaka na dibuundu
ya ba-Anglican na mutindu mosi, na yisi ya malongi ya ba-
Calviniste, tii Nzambi telemisaka malongi ya Arminien, yina
vwandaka John Wesley. Systeme ya ntama zolaka kufwa, samu
na kunata ya malu-malu.
81 Mpe ntangu nsungi ya Wesley sukaka, mpe mwa bansungi
nyonso, to binamina yina basikaka na mwinga, to felele,
na ntangu ya Wesley…Beno me mona, ntangu Pantekote
kubasikaka na kuvutuka ya makabu, bawu zolaka basika na
ba-Baptiste, Ba-Presbytérien, ba-Pèlerin de la sainteté, ba-
Nazaréen, Dibuundu ya Klisto (mutindu ba ke bokilaka yawu),
mpe nyonso yina. Ba zolaka basika na yawu, kupola na yawu,
samu na kundima Mbutukulu ya malu-malu.
82 Ba ke bokilaka beno ntangu nionso bilawu. Kasi ya kele
mutindu Paul tubaka ntangu yandi polaka na yina yandi
samunaka mbala mosi. Yandi tubaka, “Na nzila yina ba
ke bokilaka kinzambi-nzambi, ya kele na nzila yina mu
ke sambilaka Nzambi ya batata ya beto.” Na nzila yina
ba ke bokilaka kinzambi-nzambi! Beno me mona? Yandi
ndimaka Luzingu ya malu-malu, ti Ngwisani ya Ntama pesaka

Mbutukulu ya Malu-malu, mpe yandi zolaka pola na Kiboba
mpe kusala kaka yawu kivudi. Samu na kuvwanda…
83 Ya kele kaka kisika yina beto kele ntangu yayi. Ntangu yayi,
beno kanga ntima na munu. Kasi yina kele dibanza ya munu.
Mabuundu kele na sysitememingi namutindu ti beno lenda kota
ve na mosi kana ti beno kele ve na kati ya mosi. Beno fwana
kuzwa kalati ya kimpangi, to mutindu mosi ya kutalisama. Mpe
na kukwikilaka yayi, kyelo kaka mu me kuzwa ya kuzibula kele
ya Bantu yaMumbungu yayi. Mpe ntangu nyonso yina bawu kele
ve organisation, mu lenda kwenda na kati ya bawu, kasi, mpe
kunata Nsangu, yina mu ke kuwa ti ya kele na ntima ya munu,
samu na bantu. Kasi ya me kuma mingi ya sysiteme. Mpe mu ke
zolaka beno ba-Pentecotiste. Mpe pantekote kele organisation
ve, na mutindu nyonso. Beno ke kukibokila kaka beno mosi
mutindu yina. Pantekote kele nzingulu mpe denomination ve.
84 Kasi, beno me mona, kima ya yawu kele, ya kele mpasi mingi
samu na bantumingi. Ntangu bawu ke tala Yawumpe ke kwikila
Yawu, mpe ke mona Yawu kutalisama na nzila ya Nzambi, na
kati ya Ndinga, kasi, ya kele mpasi mingi na kupola na kima yina
beno vwandaka. “Yinki mu ke sala? Wapi kisika mu ke kuzwa
madia ya munu?”
85 Yinki? Nzambi kele madia ya beno. Nzambi kele kima samu
na beno na kukangama. “Beno sosa ntete Kimfumu ya Nzambi,
mpe ludedomo ya Yandi.”Mu ke bika yawu kulala na yawu. Beno
zaba yina mu ke na kuzonzila.
86 Ba me tuba na beto na nzila ya baprofete ya Nzambi ti beto
fwana kuzwa ntoto ya malu-malu, Mazulu ya malu-malu mpe
ntoto ya malu-malu. Kana beno zola Masonuku ya yawu, ya kele
Apocalypse 21. Mu lenda tanga yawu samu na beno, beno kuzwa
yawu awa. Jean tubaka, “Mu monaka Mazulu ya malu-malu
mpe ntoto ya malu-malu: samu ti mazulu ya ntete mpe ntoto ya
ntete kulutaka.” Yawu kwendaka. Ntangu yayi, kana beto fwana
kuzwa ntoto ya malu-malu, ntoto ya ntama mpe ntoto ya malu-
malu lenda zinga ve na ntangumosi. To, yinza yamalu-malumpe
yinza ya ntama lenda zinga ve na ntangu mosi. Ya lenda vwanda
ve na bantumunu zole ya yinza kintwadi na ntangumosi. Ntangu
yayi, samu na kuzwa ntoto ya malu-malu, yina ya ntama fwana
kufwa. Ntangu yayi, kana kiboba yina fwana kufwa, na yina ya
ke na kubuta bampasi yamalu-malu samu namosi yina yamalu-
malu ntangu yayi.
87 Mpe na yina kana dokotolo mosi me kwenda samu na
kufiongonina mbevo yina vwandaka na mpasi ntangu yayi,…
mosi ya bima yina dokotolo lendaka sala. Na yina, mu ke
tuba na ntwala ya bantu zole to tatu, mu zaba, badokotolo ya
mbote awa, badokotolo ya Baklisto. Mpe mu—mu—mu ke zola
kuyufula beno yayi. Mosi ya bima ya ntete yina dokotolo ke
salaka, namanima yandime talambevo, kele ntangu ya bampasi,

bampasi ya kubuta. Ya ke pesa ntangu ya bampasi, wapimutindu
yawu kele pene-pene kintwadi, mpe wapi mutindu mosi na
mosi ke kuma kulutila mingi ya boma. Mosi kele ngolo mingi
kulutila yina yankaka. Mosi ya kulanda, kele kaka ngolo mingi,
ke vukana pene-pene kintwadi. Ya kele mutindu yandi ke
longukaka kimbevo, na nzila ya bampasi ya kubuta.
88 Mbote, kana yinza fwana pesa nzila na mbutukulu ya yinza
ya malu-malu, beto tala kaka mwa bampasi ya kubuta yina beto
ke na yawu na zulu ya ntoto, mpe na yina beto ke mona samu
na yinki kilumbu mpe kaka wapi kisika yandi kele na kisalu ya
yandi ya kubuta.
89 Mvita ya Ntete ya Yinza ya muvimba lakisaka bampasi ya
nene ya kubuta. Ya lakisaka mosi ya bampasi ya ntete ya kubuta
ya yandi. Samu na ntangu yina samu na yandi, beto basisaka ba-
bombe,mpe beto vwandaka na ba-mitrailleuse, mpe gaz toxique.
Mpe beno ke bambuka moyo. Mu banza ti mingi na kati ya beno
lenda ve.Mu vwandaka kakamwana-bakala ya bamvula pene ya
nana, kasi mu ke bambuka moyo ti bawu vwandaka zonzila ba-
gaz ya moutarde yayi mpe ya chlore, mp nionso yina. “Mutindu
ya ke talana kaka mutindu ya zolaka banda kaka mpe,” bawu
tubaka, “ya ke yoka ntoto ya muvimba. Ya ke kufwa muntu
nyonso. Mbote, ya lendaka vwanda kupasuka ya yawu, kaka
mipepe ke fula yawu na zulu ya ntoto.” Mpe wapi mutindu bantu
nionso vwandaka na boma ya lufwa ya munduki yina ya nene ya
gaz toxique! Ntoto lutaka, vwandaka na bampasi ya yandi ya
ntete ya kubuta.
90 Mpe beto ke mona ti ntangu yayi, beto me kuzwa mvita
ya zole, Mvita ya Yinza ya muvimba, mpe bampasi ya yandi
vwandaka nene mingi. Ya kele mpasi mingi ntangu nyonso,
bampasi ya kubuta ya ntoto. Na kutala yandi zolaka sala nzila,
na ntangu ya bombe atomique, samu ti yina zolaka bebisa
mbanza ya muvimba. Ya vwandaka nene mingi kulutila bampasi
ya Mvita ya Ntete ya Yinza, ya kubeba na ntoto.
91 Ntangu yayi, yandi zaba ti ntangu ya yandi ya luvukulu me
belama. Ya kele samu na yina yandi kele mingi ya kudasuka, ya
kunyonga, mutindu yandi kele, ya kele samu ti ya kele na bombe
ya hydrogène, mpe ba-missile ya mipepe yina lendaka bebisa
yinza ya muvimba. Yinsi mosi kele na boma ya yankaka, ata
mutindu fyoti ya kele. Ba kele na ba-missile yina ba ke tubaka ti
ba ke kaka…Mosi ya bawu. Bawu lenda twadisa bawu na nzila
ya bambwetetempe kulosa bawukisikamosi na yinza bawu zola.
92 Russie, mutindu mu kuwaka na zulu ya bansangu, kilumbu
yankaka yina, yandi ke lakisa na kuzonzaka ti yandi lunga
bebisa yinsi yayi, mpe—mpe ke bumba ba-atome to bima yina
ke na kupanzana yinsi ya yandi. Beto zaba ve yinki ya kusala
samu na yawu. Muntu nyonso ke na kusalaka balombilu yayi,
mpe ya kele mutindu yina.

93 Science ya bantu me kota na laboratoire ya nene ya Nzambi,
tii kuna ba ke bebisa bawu mosi. Nzambi ke bikaka, ntangu
nyonso ke bikaka ndwenga kubebisa yandi mosi. Nzambi ke
bebisaka kima ve. Muntu ke kukibebisa yandi mosi na nzila ya
ndwenga, mutindu yandi salaka na mbandukulu, na kubakaka
ndwenga ya Satana na kisika ya Ndinga ya Nzambi.

Ntangu yayi, yandi zaba ti yandi fwana sala nzila. Yandi
lenda ve kukanga ntima na yawu.
94 Russie, mu ke kwikila, ke bebisa yinsi yayi bubu yayi, kana
yandi banzaka ti yandi lendaka bebisa yawu, mpe na manima
kukeba yandi mosi. Mosi ya bayinsi yina nionso lendaka kusala
yawu. Kasi, bawu kele na boma, samu ti bawu zaba ti yinza yayi
lenda ve kutelama na orbite ya yawu na yisi ya bankadulu ya
mutindu yina.
95 Na yawu, yinza zaba ti bampasi ya yandi ya kubuta kele nene
mingi, yandi fwana katuka na nzila. Ya ke vwanda nambutukulu
ya malu-malu, yina ke butuka, ntama ve. Mu ke vutula matondo
samu na yawu. Mu me lemba samu na yayi. Muntu nyonso…
muntu nyonso zaba ti—ti awa kele kisika ya lufwa mpe mawa,
mpe mitindu nyonso ya mambu ya luswaswanu, mpe nyonso
yankaka yina. Mu kele na kyese ti yandi fwana pesa nzila, mpe
mu kele na kyese ti ntangu me belama. Mutindu Jean tubaka, na
ntama, “Mpe na yawu, kwiza, Mfumu Yesu.”
96 Ntangu yayi, yandi fwana kupola, ya kieleka, mutindu mu
tubaka, samu na kulungisa mbutukulu ya malu-malu. Beno tala
na yina yandi me pola. Beno tala, bampangi ya munu! Yandi me
pola ya muvimba. Politiki ya yandi mpe ba-systeme ya yandi
kele kaka ya kupola mutindu ba lendaka vwanda. Ya kele ve na
mukwa ya muningu na kati ya yandi, na basysiteme ya yandi ya
yinza, politiki ya yandimpe bapolitiki ya yandi, mpe nyonso yina
ya kele. Mosi ke tuba, “Mu kele Démocrate. Mu kele Républicain.
Mu kele Méthodiste. Mu kele Baptiste.” Mbote, kima nyonso kele
ya kupola tii na mikwa. Ya fwana vwanda na kima ke salama.
Yandi lenda ve kukwika. Kana beno tula George Washington
to Abraham Lincoln na kizunga nyonso na Etats-Unis yayi, ya
zolaka vutuka dyaka ve. Ya kele na zulu ya mpulusu.
97 Ya kele kaka na kima mosi yina lenda sadisa yandi, ya kele
Nkwizulu ya Mvangi. Amen.
98 Yandi zaba ti yandi fwana pesa nzila. Yandi kele na mpasi
mpe mawa. Mosi zaba ve yinki kusala. Mosi ke tala mutindu
yayi, mpe mosi mutindu yina, mpe nionso yina. Mosi kele na
boma ya yankaka. Mosi ke meka na kusala kima mosi ke bebisa
yayi. Yandi yayi kemeka na kutelemina yina, ke bebisa yankaka.
Tii, ntangu yayi bawu me kuzwa yawu na maboko ya bantu ya
masumu, yina lendaka bebisa yinza ya muvimba na baminuti
tanu. Beno me mona? Na yawu yandi zaba ti yandi lenda ve
kukanga ntima na yawu. Bantu zaba ti yandi lenda ve kukanga

ntima na yawu. Mpe yinza zaba ti yawu ke salama, yina ke
salama.
99 Samu ti, Nzambi tubaka ti ya vwandaka. “Mazulu ya
muvimbampe ntoto ke vwanda na tiya.” Ya ke vwanda kuvutuka
ya muvimba ya kima, samu yinza ya malu-malu kubutuka.
Nzambi pesaka profesi ya yawu.
100 Yandi me pola, na ba-systeme ya yandi nionso, mpe yandi
fwana sala yawu, kupola ya muvimba.
101 Ya kele samu na yina yandi, mu tubaka, yandi kele ya
kudasukamingi mpe yambwaki na kizizi, mpe ya kidi-kidi. Mpe
bakuningana ya ntoto, bisika nionso, mpe na yisi mpe na zulu ya
côte. Mpe bituma ya bitembo na Alaska, mpe kuningana na yisi
mpe na zulu ya côte, ya bakuningana ya ntoto mpe nionso yina.
Mpe bantu ke sonika, “Beto ke bika yawu? Beto ke bika yawu?”
Benomemona? Bawu zaba ve yinki kusala. Ya kele ve na kizunga
ya lukengolo kasi Mosi, ya kele Klisto, Mwana ya Nzambi ya
moyo. Mpe ya kele kaka na kima mosi yina kele kizunga ya
lukengolo, mpe ya kele Yandi. Nyonso na ngaanda ya Kuna ke
kufwa, kaka kieleka mutindu Nzambi tubaka yawu.
102 Ntangu yayi beto tala Buku ya Dokotolo, kana yandi kele
na kondisyo yayi, mpe kumona kana yayi zolaka salama ntangu
ntoto ya malu-malu fwana butuka. Matthieu 24, na Buku ya
Dokotolo, yina kele Biblia, mpe beto mona yina ba pesaka na
profesi, yina bidimbu ya yandi ya kimbevo ke vwanda.
103 Ntangu yayi, kana dokotolo zaba bidimbu ya mbutukulu ya
mwana…Mpe kaka na ntangu yina mwana ke kwisa, yandi ke
kukubika nionso, samu yandi zaba ti ya kele ntangu mwana ke
butuka. Samu ti, bidimbu nyonso ya kimbevo ke lakisa; maza
me panzana, menga. Mpe ntangu yayi…Ya kele ntangu. Ba
me yambula mwana, mpe ya kele ntangu samu na mwana na
kubutuka.Mpe na yina yandi ke kukubika nionso samu na yawu.
104 Ntangu yayi, Yesu tubaka na beto kaka kieleka yina ke
salama na ntangu yayi. Yandi tubaka na beto, na Matthieu 24,
ti Dibuundu, Dibuundu ya kieleka, mpe dibuundu yankaka,
ke vwanda…Dibuundu ya kimuntu, Dibuundu ya kimpeve,
“Ya ke vwanda pene-pene mingi kintwadi, bamekudi, tii ya ke
vuna bantu ya kieleka ya Kusolama, kana ya lendaka salama.”
Mutindu ti ya vwandaka na bilumbu ya Noé, “Mutindu bawu
vwanda kudya, vwanda kunwa, vwanda kwela, vwanda pesa na
makwela,” mpe nkadulu nyonso yayi ya yimbi ya yinza yina beto
ke mona bubu yayi. Biblia, Buku, Buku ya Dokotolo me tuba
ti ya ke salama. Na yawu, ntangu beto ke mona yayi kusalama,
beto zaba ti mbutukulu me kuma pene-pene. Ya fwana vwanda.
Yinga, tata. Ntangu yayi, beto ke tala yawu, mutindu—mutindu
yinsi; mutindu yinsi ve, kasi yinza.
105 Ntangu yayi, Israël, dibuundu, beto banda dyaka na yandi
baminuti fyoti. Mpe beto landa yandi baminuti kumi yina ke

landa, mu banza. Israel vwandaka na bampasi ya kubuta na
yisi ya konso profete yina kwisaka na ntoto. Yandi vwandaka
na bampasi ya kubuta na Nsangu ya yandi. Samu na yinki
yawu salamaka? Profete vwandaka na Ndinga. Mpe—mpe yandi
kunaka bakupola ya kulutila mingi mpe salaka bantumunu
mingi ya sysiteme na kati ya mvwandulu ya yandi, tii kuna
profete yayi ningisaka yandi na lufulu ya yandi. Bawu yinaka
bawu namuntu nyonso. Na yawu, kuna, ntanguNzambi fidisaka
profete, dibuundu yawu mosi kotaka na bampasi ya kubuta.
Samu ti, profete, “Ndinga yaMfumu ke kwizaka na profete, mpe
yandi kaka.” Ya kele, Ndinga yina ba zonzaka samu na kilumbu
yina me monisama na nzila ya profete ya nsungi yina, yina ke
vwandaka ntangu nyonso. Mpe, mabuundu, ba ke tungaka ba-
systeme mingi pene-pene ya Ndinga, tii yandi ningisaka yandi
na ditadi ya yandi ntangu yandi kwisaka. Yandi vwandaka na
bampasi ya kubuta.
106 Yinki ya vwandaka? Kuvutuka na Ndinga! Kuvutuka na
Luzingu! Basysiteme kele ve na Luzingu. Ya kele kaka Ndinga
ya Nzambi kele na Luzingu. Basysiteme yina me tungama na
ziunga ya Yawu, wapi kisika kele ve Luzingu. Ya kele Ndinga
yina ke pesaka Luzingu. Nsangu ya Yandi vutulaka bayina
bikanaka na Ndinga. Mwa nkonga mosi ke basika mpe ke
kwikila. Ntangu yankaka, mu banza…Na ntangu ya Noé, kaka
pene ya bantu nana. Kasi, na mutindu nionso, Nzambi ningisaka
yina bikanaka. Mpe, bebisakaka, yina ya yawu bikanaka zolaka
kubwa.
107 Ya salaka yawu, na kati ya bansungi nyonso, tii na nsuka
dibuundu pesaka bawu Mwana ya Muntu, mpe Mwana ya
Muntu yina vwandaka Ndinga, Yawu mosi, kumaka nsuni.
“Na mbandukulu vwandaka Ndinga, mpe Ndinga vwandaka na
Nzambi, mpe Ndinga vwandaka Nzambi. Mpe Ndinga kumaka
nsuni mpe zingaka na kati-kati ya beto.” Yandi nungaka
bampeve nionso ya yimbi, ngolo nionso na zulu ya ntoto,
yina kwisaka nwanisa Yandi, na Ndinga ya Tata kaka. Konso
mpukumunu yina Satana pesaka Yandi, Yandi sembaka Satana;
ve na bangolo ya Yandi—ya Yandi Mosi yina Yandi kuzwaka,
kasi na Ndinga ya Nzambi. “Ya kele ya kusonama…Ya kele ya
kusonama…Yakele ya kusonama…”Samu ti Yandi vwandaka
Ndinga.
108 Ntangu Satana lemukaka na zulu ya Eve, yandi vwandaka
Ndinga ve, na yina yawu kubwaka. Ntangu yandi lemukaka na
zulu ya Moise, yawu salaka mutindu mosi. Kasi ntangu yandi
kotaka na Mwana ya Nzambi, Yandi vwandaka na mafunda
kumi ya ba-volt. Yina salaka ti ya zimbisa mansala ya yandi,
ntangu Yandi vutukaka mpe tubaka, “Ya kele ya kusonama,
‘Muntu ke zinga kaka na dimpa ve, kasi na konso Ndinga yina ke
basika na yinwa ya Nzambi.’” Ya vwandaka naMwana yaMuntu
yina, yina kumaka nsuni. Ndinga ya Kukonda nsuka ya Nzambi,

Yandi mosi, me monisama na kati ya nzutu ya nsuni awa na zulu
ya ntoto, samu na kutalisa Ndinga.
109 Ya kele mutindu Yandi zabaka yina vwandaka na kati ya
bantima ya bawu. Ya kele mutindu Yandi lendaka tuba na
Philippe kisika yandi vwandaka, nani yandi vwandaka. Yandi
lendaka tuba na Simon Pierre yina yandi vwandaka. Yandi
tubaka na kento yina na dibulu ya maza. Samu na yinki? Yandi
vwandaka Ndinga. Kieleka. Biblia ke tuba, na Hébreux kapu ya
4, “Ndinga ya Nzambi kele ya meno, ya ngolo mingi kulutila
mbele ya meno zole, ke zenga mpe butomfo ya mikwa, mpe
Muswasikisi ya mabanza mpe bansatu ya ntima.”
110 Na yina, banganga-Nzambi yina ya kufwa meso lendaka ve
kumona ti Yina vwandaka Ndinga yina monisamaka, samu ti
bawu vwandaka ya kufuka na kinganga-Nzambi mpe sysiteme.
Mpe sysiteme ya ntama zolaka kwenda. Ya vwandaka Ndinga,
kasi yina ba silaka salamaka. Na yina kana ya me salama, ya
fwana pola nionso. Ya kele mpusu. Nkuna me kwenda.
111 Moise zolaka nata ve nsangu ya Noé. To dyaka Yesu zolaka
nata nsangu ya Noé, samu ti ya vwandaka nsungi yankaka.
Mpe nkuna ya ntama vwandaka ya mbote, kasi yawu sadilaka
lukanu ya yawumpe kufwakampe kwendaka. Kusoba katuka na
yina ya ntama na yina ya malu-malu, kisika Luzingu vwandaka,
vwandaka yina vwandaka pesa boma na bantu, kele yina ke
pesaka bawu boma bubu yayi.
112 Beto ke na kutunga ve kibaka, mutindu beto ke banda
na nsangu ya Luther, kukwenda mbala mosi na kibaka ya
kusungama, to nsangu ya Pentecote. Kieleka. Beto ke na
kubaluka bansongi. Beto ke na kutunga yinzo. Ndinga ya
Nzambi kele dikani ya lutungu. Muntu nionso lendaka tunga
kibaka ya kusungama, kasi ya ke lombaka mutungi samu na
kubaluka na nsongi. Ya ke lombaka ngolo ya Nzambi samu na
kusala yawu. Ya ke lomba muntu ya kupakula katuka Mazulu,
samu ba fidisa yandi na kusala yawu. Ya fwana salama, na
konso nsungi. Mpe na nsungi ya baprofete, Ndinga ya Mfumu
ke kwisaka na nzila ya baprofete yina, mpe bawu ke baluka
bansongi yango, ke sala luswaswanu yango. Kasi mitungi zolaka
kutunga kibaka. Ya kele ve kibaka, ata fyoti ve, ya kele yinzo,
yinzo ya nene ya Nzambi.
113 Ntangu yayi, beto ke kuwa mpe ke zaba ti Yayi kele Kieleka,
ti ba-systeme vwandaka ya kupola na konso nsungi. Mpe
mosi na mosi ya basysiteme ya bawu zolaka pola mpe kufwa,
tii yandi basisaka Dibuundu yina. Na kati ya mvindu yina
basikaka Ndinga, Yawu mosi. “Ndinga ya Mfumu ke kwisaka
na baprofete.” Ya kwisaka ata fioti ve na banganga-Nzambi; Ya
kwisaka na baprofete.
114 Mpe beno tala, mpe ntangu Yawu salaka yawu, na nsuka
Ndinga yina nionso butukaka awa na nzutu ya muntu. Muvimba

ya Bunzambi na kati ya nzutu vwandaka na kati ya Yandi. Yandi
vwandaka Ndinga. Baprofete kele kitini ya Ndinga, Ndinga
samu na nsungi ya bawu. Beto, bubu yayi, kele kitini ya Ndinga,
bayina ke landa Ndinga. Kasi Yandi vwandaka muvimba ya
Ndinga. Yandi vwandaka Ndinga. Yandi tubaka…
115 Ntangu ba vwandaka kufundisa Yandi, na kusalaka Yandi
mosi mutindu mosi na Nzambi, samu ti Yandi vwandaka Mwana
ya Nzambi, bawu tubaka na Yandi, “Mbote, Nge ke kukisala Nge
mosi Nzambi.”
116 Yandi tubaka, “Ya kele ve ya kusonika na misiku ya
beno, ti beno ke bokilaka bayina Ndinga ya Nzambi kwizaka,
‘banzambi,’ baprofete? Mpe bawu vwandaka. Na yina wapi
mutindu beno lenda fundisa Munu ntangu mu ke tuba ti Mu kele
Mwana ya Nzambi?”
117 Kisika, muvimba ya Bunzambi kati na nzutu vwandaka na
kati ya Mwana ya Nzambi. Yandi vwandaka kumonisama ya
muvimba yaNzambi. Yawu yina na nsuka…Bampasi ya kubuta
na yisi ya baprofete yina, na yina, bawu vwandakaNdinga, bawu
talisaka na muvimba ya bawu mosi, muvimba ya Ndinga. Mpe
kuna na nsuka basysiteme kufwaka, tii, “Ndinga kumaka nsuni
mpe zingaka na kati-kati ya beto.”
118 Beno tala mbote mutindu ya vwandaka talisa na Jacob. Beno
tala mbote mutindu ya vwandaka talisa na Joseph, kieleka.
Ya luzolo ya mpa-…tata ya yandi; yinaka mpangi ya yandi
ya bakala, kukondwa dyambu. Yandi vwandaka ya kimpeve,
lendaka zabisa na ntwalamambu,mpe kutendula bandosi. Yandi
lendaka ve kukipekisa na kuvwanda yina. Yandi butukaka kaka
mutindu yina. Ba soolaka yandi na ntwala samu na kuvwanda
yawu. Kasi, ba yinaka yandi na bampangi ya yandi, mpe na
nsuka tekisaka yandi na bambongo makumi tatu ya kisengo, na
kutala na bambongo makumi tatu. Mpe ba zangulaka yandi, ba
tulaka yandi na diboko ya kibakala ya Pharaon. Beno tala, na
kati ya boloko ya yandi, ya vwandaka na kisadi ya yinzo ya ntinu
mpe kisadi ya mampa; mosi zimbanaka mpe mosi vulukaka.
119 Yesu na boloko ya Yandi, na zulu ya kulunsi; mosi
zimbanaka, mosi vulukaka. Ya kieleka. Mpe na manima ba me
zangula yandi na mazulu mpe me vwanda na zulu ya Kiti ya
kimfumu ya Nzambi. Mpe ntangu Yandi ke katuka dyaka, ya
ke vwanda na muningu ke basika, “Beno fukama,” mpe konso
ndinga fungunaka.
120 Mpe ntangu Joseph katukaka na kiti ya kimfumu mpe
bandaka na kukwenda na ntwala, mpungi vwandaka bula, mpe
konso dibolongo zolaka kufukama. “Joseph vwandaka kwiza.”
121 Na yawu, kilumbu mosi Mpungi ya nene ya Nzambi ke
wakana, bantu ya kufwa kati na Klisto ke vumbuka, mpe konso
dibolongo ke fukama, mpe konso ndinga ke ndima Ndinga yayi.

Kasi samu na yinki Yandi ke kwisa? Samu na yinki Yandi ke
kwisa awa?
122 Beno tala, yandi butaka Ndinga ya muvimba yayi yina
kumaka nsuni, na nsi ya bampasi ya baprofete yina basikaka,
“Yandi ke kwisa! Yandi ke kwisa! Yandi ke kwisa!”
123 Ntangu yayi, kasi yandi vwandaka ve na profete bamvula
nkama yiya, landila disolo mpe Masonuku, kubanda Malachie
tii na Jean. Bawu vwandaka kaka na ba-théologien, banganga-
Nzambi, ba-pasteur. Ntangu yayi awa beto lenda banza,
kukondwa yawu, wapi mutindu ya systeme ya kupola ya fwana
kota, bamvula bankama yiya kukondwa Nsangu ya kusungama,
ya MUTINDUME TUBAMFUMU, katuka na Nzambi. Na yina,
banganga-Nzambi, baprofete, mpe nionso yina, kotisaka yawu
na kati ya mvindu ya boma. Yandi polaka.
124 Na yina Jean, Elie ya nsilulu ya Malachie 3, Malachie 4
ve. Malachie 3, samu Yesu tubaka kima mutindu mosi na—na
Matthieu kapu 11.
125 Ntangu disu ya ngononi Jean kumaka lubungi, mutindu mu
ke kwikilakaBansungi ya Ntete ya Pember ke tubaka, mpe yandi
tubaka, “Beno kwenda yufula Yandi kana Yandi kele Yandi, to
beto fwana vingila yankaka.” Beno me mona?
126 Mpe Yandi tubaka, Yesu, na manima ya kuvutula bilandi
ya yandi, na manima ya kutuba na bawu na kubikana na
lukutakanu mpe beno tala yina salamaka. “Mpe kwenda, lakisa
Jean bima yayi. Mpe ya kusakumuna kele yandi yina ba me
niongisa ve.”
127 Yandi balukaka mpe talaka bilandi ya Yandi mpe bantu yina
Yandi vwandaka tuba. Yandi tubaka, “Yinki beno kwendaka
mona ntangu beno kwendaka mona Jean?” Yandi tubaka, “Beno
kwendaka mona bakala mosi na bilele ya ntalu?” Mpe Yandi
tubaka, “Mu ke tuba na beno, ya kele mutindu yina ke vwandaka
na bayinzo ya bantinu.” Yandi tubaka, “Beno kwendaka kumona
madiadia yina ba me ningisa na mupepe?”
128 Na nzonzolo yankaka, kima nionso ya fioti vwandaka kwisa
kuna, ya vwandaka ningisa yandi? “Mu ke tuba na nge, kana nge
lenda kwisa kaka mpe kota na kimvuka ya beto, beto lenda pesa
nge lufutu ya kulutila mbote.” Jean ve. “Kana nge ke longa ve
yayimpe yina, mbote, nge lenda kota na bimvuka ya beto.” Jean
ve.
129 Yandi tubaka, “Na yina yinki beno kwendaka kumona,
profete? Mpe mu ke tuba na beno, kulutila profete. Samu ti kana
beno lenda yamba yawu, yayi kele yandi yina ba zonzaka na nzila
ya profete, na kutubaka, ‘Mu ke fidisa munati-nsangu ya Munu
na ntwala ya kizizi ya Munu, samu na kuyidika nzila.’” Ya kele
Malachie 3:1.

130 Malachie 4 ve, ata fioti ve. Yina kele luswaswanu. Samu, Elie
yina kwisaka, yinza ke yokama na nswalu nionso, mpe bantu ya
mbote ke tambula na zulu ya mbombi ya bantu ya yimbi.
131 Ntangu yayi, beno tala. Nsangu ya Yandi ningisaka bawu
ata fioti ve na dibuundu ya bawu ya kulala. Bawu tubaka kaka,
“Ya kele na muntu ya kulawuka kuna. Beno luta yandi, nswalu.
Yandi ke tuba yandi mos ti ya kele kilawu; yandi ke na kumeka
na kudindisa bantu kuna na kati ya maza. Beno me mona? Samu
na yinki ya kele ve na kima na kiboba yina. Mbote, yandi kele ve
na bilele ya mbote. Yandi kele na mpusu ya dimeme ya kufika
na zulu ya yandi. Mbote, yandi kele mutindu mputu mutindu
zoba ya Job. Mpamba ve, wapi seminere yandi me basika? Wapi
kalati ya yandi ya kimpangi? Beto ke wisana ve na balukutakanu
ya yandi. Beto ke bika kaka yandi kubikana kuna mpe kufwa
na nzala na yawu.” Beno me mona? Yinza me sobaka mingi ve,
to ba-systeme mosi ve. Uh-huh. “Kasi beto ke bika kaka yandi
kuvwanda kuna. Yandi kele na ata…”
132 Beno zaba samu na yinki yandi salaka ve? Beno bambuka
moyo, tata ya yandi vwandaka nganga-Nzambi. Kasi samu na
yinki yandi landaka ve nzila ya tata ya yandi, yina vwandaka
kinkulu samu na bana na kusala na bilumbu yina? Samu yandi
vwandaka na kima mosi, Nsangu ya kulutila nene. Yandi zolaka
talisa Mesiya, samu Mpeve-Santu tubaka mutindu yina. Mwa
ndambu yina bikanaka yina vutukaka na nzila ya Nsangu ya
Gabriel, kuna, zabaka ti ya ke vwanda mutindu yina. Na yina
ba tubaka na beto, pene ya bamvula yivwa, yandi kwendaka na
ntoto ya kuyuma. Namanima yandi zimbisaka tata ya yandi mpe
mama ya yandi, ti yandi kwendaka na ntoto ya kuyuma, samu ti
yandi zolaka kuwa kieleka.
133 Samu ti, na kati ya kivinga yango ya nene ya théologie kuna,
ba zolaka tuba, “Ntangu yayi, mu zaba ti nge fwana vwanda
yina ke zabisa Mesiya. Esaie tubaka ti nge ke kwisa, na yawu
nge ke vwanda ndinga yina. Ntangu yayi, nge ke banza ve ti
Mpangi Jones awa ke kutana na yawu kaka kieleka?” Mpe yandi
ke vwanda na mpasi ve ya kundima.
134 Kasi yandi longokaka ata fyoti ve basysiteme ya bawu.
Nsangu ya Yandi vwandaka mfunu mingi. Yandi kwendaka na
ntoto ya kuyuma, samu na kuvwanda.
135 Beno tala. Nsangu ya Yandi vwandaka ve mutindu
théologien. Yandi sadilaka bifwanukusu. Yandi tubaka, “Oh,
beno nsungi ya banyoka.” Vwandaka bokila banganga-Nzambi
yina, “banyoka.” Yayi, mosi ya bima ya yimbi yina yandi
kuzwaka na ntoto ya kuyuma, mosi ya bima yina kele na
mansweki, vwandaka banyoka. Mpe yandi banzaka, “Yina
kele kaka samu na kufwanikisa ya kulutila mbote mu zaba.”
Yandi tubaka, “Beno nsungi ya banyoka, nani me longa beno
na kukima nganzi yina ke na kwiza? Beno banda ve na kutuba,

‘Beto kele ya yayi mpe yina,’ samu ti Nzambi kele na lenda na
matadi yayi na kubasisa bana ya Abraham.” “Matadi yayi,” yina
yandi monaka na ntoto ya kuyuma mpe na kumu ya maza.
136 “Mpe disoka,” yina yandi sadilaka na ntoto ya kuyuma, “ba
me tula yawu na nsimbulu ya yinti,” yina yandi monaka na ntoto
ya kuyuma. “Konso yinti yina ke butaka ve mbuma ya mbote,”
yandi zaba kisika yandi kuzwaka nkuni ya yandi, benomemona,
“ba ke zenga yawu mpe ba ke losa yawu na tiya,” salaka yawu
nkuni. Benomemona?Nsangu yaYandi vwandaka ve ya nganga-
Nzambi, ata fyoti ve. Ya vwandaka na manima ya yinza, na ntoto
ya kuyuma.
137 Kasi yandi vwandaka na Nsangu ya kusamuna, mpe
vwandaka na lukwikilu na Nsangu ya yandi, samu na kutuba,
“Mesiya yina, me belama mingi na kukwiza, tii Yandi kele kaka
awa na kati-kati ya beno ntangu yayi. Mu ke tuba na beno, ya
kele na Mosi yina kele ya kutelama na kati-kati ya beno, yina
beno zaba ve, Yina kele na basapatu ti mu kele ve ya kulunga
samu na kuzibula. Yandi ke botika beno na Mpeve-Santu mpe
Tiya.”

“Nani Yandi kele, Jean?”

“Mu zaba ve.”
138 Kasi kilumbu mosi, kuna kwisaka ntwenya mosi ya Bakala
yina vwandaka tambula kuna na nzadi, yina talanaka mutindu
Bakala nionso. Kaka na…Kiboba ya Jean Mubotiki vwandaka
ya kutelama kuna, profete ya ntama ya kusakumuka, mpe yandi
vwandaka tala na simu yina ya Jourdain. Yandi tubaka, “Tala,
ya kele na Mwana-dimeme ya Nzambi yina ke katula disumu ya
yinza.”

“Wapi mutindu nge me zaba Yandi, Jean?”
139 “Yandi na ntoto ya kuyuma, yina tubaka na munu na
kukwenda botika na masa, yandi tubaka, ‘Na zulu ya Yandi nge
ke monaMpeve kukulumuka, Yandi kele Yandi yina ke botika na
Mpeve-Santu.’”
140 Nsangu ya yandi lendaka ve kukatuka na dibanza ya
théologie to mwa sysiteme ya credo yina me salama na muntu.
Ya zolaka katuka mbala mosi na Nzambi.
141 Samu ti, Nsangu ya yandi ningisaka bawu mingi ve. Bawu
banzaka, “Oh, yandi tubaka ti yandi monaka Yawu. Mu ke tula
ntembe na yawu mingi. Mu monaka kima mosi ve. Mu talaka.
Oh, la la! Mu lendaka ve kumona kima mosi samu na yawu,”
banganga-Nzambi mpe bayankaka tubaka.
142 Kasi yandi monaka Yawu, mpe beto zaba ntangu yayi ti
yandi monaka Yawu. Kieleka, yandi salaka yawu. Kasi beno tala
yina yawu kuzwaka?

143 Yina basisaka bawu ata fioti ve na mpongi ya bawu. Bawu
landilaka kaka, zengaka yintu ya yandi, kaka mutindu mosi.
Kasi ya—ya niongisaka bawu ata fioti ve.
144 Kasi ya kuzwaka bayina bikanaka, bayina vwandaka na
Luzingu na kati ya bawu, nkonga yina ya fyoti, Anne mpe—
mpe Siméon, mpe ndambu ya bayina nionso vwandaka vingila
Nkwizulu ya Mfumu. Mpe Anne, na tempelo, mpofo, profete
ya kento yina sadilaka Mfumu na nzila ya bisambu. Mpe kuna
kilumbu mosi ntangu yandi vwandaka na kati ya Mpeve…
145 Mpe Siméon pesaka profesi mpe tubaka, kiboba ya bakala,
yandi tubaka, “Mpeve-Santu tubaka na munu ti mu ke mona ve
lufwa tii mu ke mona Klisto ya Mfumu.”
146 Na yina, mwa banganga-Nzambi, beno zaba, tubaka,
“Kiboba ya mawa, yandi me basika kaka mwa fyoti na nzila,
beno zaba. Na yina, yandi kele na dikulu mosi na ntoni ntangu
yayi, mpe yankaka me syelumuka. Na yina, beno bika kaka
yandi swi. Yandi vwandaka muntu ya lukumu. Kasi yandi kele
mutindu ya…”
147 Kasi, beno me mona, yinki yandi kuzwaka? Ya vwandaka ya
kumonisa na yandi na nzila ya Mpeve-Santu.
148 Yina kele kima mutindu mosi yina me monisama na beno
bantu na manima ya midi yayi. Mpeve-Santu me nata beno awa
samu na kikuma mosi. Bayankaka…Mpeve-Santu! Beno tala
banganga-Nzambi yayi mpe banganga-Nzambi yayi awa yina
me katuka na ba-Methodiste, ba-Baptiste, ba-Catholique, mpe
nionso yina. Ba kwendaka na nzila ya Mpeve-Santu. Ngunga
yawu yayi awa. Na yawu Mpeve-Santu landilaka na kutambula
na zulu ya bawu, mpe bawu vwandaka sosa Yawu, vwandaka na
nzala. Na yina, kaka na…
149 Kilumbu mosi, beno zaba, ya vwandaka ve na televizyo.
Matondo na Mfumu samu na kilumbu yina.
150 Na yina, bawu, bawu vwandaka na zulu ya bamongo
ya Judée. Ya vwandaka na Bébé yina butukaka. Mbwetete
monikaka, mpe nionso yina.
151 Kasi na manima ya bilumbu nana, mama kotisaka mwa
Bébé yango, ya kuvinga na kati ya vunga. Ya kele vunga. Mu ke
tuba…tubaka ti ya vwandaka…Ba vwandaka ve na kima ya
kufika na zulu. Ya vwandaka sifo yina katukaka na ditata ya
ngombe, ba tubaka na munu, yina vwandaka vunga ya Yandi.
Awa me kwiza Joseph mpe bayankaka, me kwiza kota na mwa
Bébé yayi.
152 Mu ke banza ti bamama telamaka ntama kuna na manima,
na mwa ba-bébé ya bawu na bisalu ya basindani mpe nionso
yina. Bawu tubaka, “Tala kuna. Beno me mona? Beno me mona?
Yandi yina. Beno me mona? Yandi kuzwaka kivumu na bakala
yina. Awa yandi me kota. Ti, beno vwanda ntama ya yandi. Beno

vwanda kaka ntama.” Bawu ke banzaka dyaka kima mutindu
mosi.
153 Kasi, Marie, na Bébé yina na maboko ya yandi, ya vwandaka
sala luswaswanu ve na yina bawu banzaka. Yandi zabaka ti
Mwana ya Nani yina vwandaka.
154 Mpe mutindu mosi konso mukwikidi yina ke ndimaka
Ndinga ya Nzambi na kati ya ntima ya bawu! Mu ke kipe ve yina
ba-systeme ke tuba. Beno zaba yinaYawukele. Yawukele nsilulu
yaNzambi. Yawumonisamaka na beno na nzila yaMpeve-Santu,
ntangu beno vwandaka na kivudi na Ngolo ya Yandi. Beno zaba
kisika Yawu kele. Muntu ve kele na muswa ya kulonga Nsangu
ya mbote tii kuna yandi ke kutana na Nzambi na manima ya
ntoto ya kuyuma na kati ya mulaka yina ya tiya, na kisika ya
kele ve na sysiteme ya dibuundu na yinza yina lenda bangula
Yawu na beno. Beno vwandaka kuna. Ya salamaka na beno. Mu
ke kipe ve yina ba-systeme ke tuba. Beno kele mbangi ya yawu.
Alleluia! Mu ke na kutala mutindu kiboba ya bakala yango ya
ndombe yina mu vwandaka zonzila, “Mu kele ve na kivinga awa
ntangu yayi.” Beno me mona? Mu ke kumitala musambidi na
ntangu yayi, ntangu mu ke banza. Mpe ya kele kieleka. Nzambi,
Yandi mosi, kumonikaka na nge.
155 Siméon kuzwaka nsilulu yango. Ya kuvwanda kuna na kati
ya bureau ya yandi na suka yina, oh, mu banza ya vwandaka na
bankama ya ba-bébé ba nataka, na konso suka. Pene ya mafuku
zole na ndambu ya ba-Juif na yinsi, mpe ba-bébé yayi me kota,
mpemingi me butuka. Konso bilumbu nanamama zolaka kwiza,
kupesa dikabu samu na mvedolo. Mpe ntangu yayi awa me
kwiza…Siméon, ya kuvwanda kuna, beno zaba, mu banza na
kutangaka rouleau ya Esaie. Mu zaba ve. Kasi na mbala mosi…
156 Ntangu yayi, kana Mpeve-Santu me pesa beno nsilulu,
Mpeve-Santu fwana zitisa nsilulu yina, kana Yawu kele kieleka
Nzambi. Yandi, kana Yandi…
157 Kana muntu kwisa mpe yandi tuba kima mosi, Nzambi
ke simbisa yawu ve, ya kele ve Masonuku, na kubanda. Beno
zimbana yawu. Mpe kana yandi tuba ti ya kele mutindu yina,
mpe Nzambi ke simbisa yawu kaka ve, ya kele dyaka yimbi.
158 Samu ti, Nzambi ke tendulaka Nsangu ya Yandi. Yandi kele
mutendudi ya Yandi Mosi. Yina yandi tubaka ke salama, na yina
Nzambi tubaka, “Beno kuwa yandi, samu ti ya kele Kieleka.”
Yina kele kaka sense ya mumesanu. Kana yandi tuba ti ya ke
salama, mpe ya ke salama, yina ke tuba yawu. Ya fwana vwanda
ntangu nyonso, bukieleka ya Kieleka, samu ti Nzambi ke tubaka
ve baluvunu.
159 Mpe na yawu awa vwandaka Siméon ya kuvwanda kuna,
yina vwandaka kutala mpasi. Yandi vwandaka ndambu yina
bikanaka. Yandi kuwaka Jean, mpe ndambu yina bikanaka ya
kilumbu yina. Mpe awa yandi vwandaka ya kuvwanda kuna,

vwandaka kuwa rouleau yayi, na kuzabaka. Mu zola kutuba,
na kuzabaka ti Jean vwandaka kwiza, samu ti yandi—yandi
vwandaka ndambu ya bayina bikanaka. Ndinga monikaka na
yandi. Mpe na mbala mosi, ntangu Bébé yina kotaka na tempelo,
na yina yandi vwandaka kisalu ya Mpeve-Santu samu na
kutalisa ti Yandi vwandaka kuna. Na yina, ya kutwadisama na
Mpeve, yandi basikaka na mwa bureau ya yandi ya kulonguka,
yandi lutaka na kulwale, kwendaka kuna na ndonga yina ya
bakento. Na kukulumukaka kuna na ndonga yina ya bakento
tii kuna yandi kulumukaka na kisika mwa Bébé yayi ya fioti
vwandaka, bawu nionso vwandaka ya kutelama ntama kuna.
Yandi bakaka Bébé na maboko ya yandi, yandi tubaka, “Mfumu,
bika kisadi ya Nge kukwenda na ngemba, samu meso ya munu
me mona mpulusu ya Nge.”
160 Mpe na ntangu yina, mosi na yankaka ya mwa musolami
na kilumbu yina, vwandaka Anne, profete ya kento. Yandi
vwandaka ya kuvwanda kuna, mpofo, na nsongi. Yandi
telemaka, mpofo. Awa yandi me kwiza, ya kutwadisa na Mpeve,
na kati-kati ya bakento nyonsompe nkonga ya bantu na katimpe
na ngaanda ya tempelo, tii yandi kumaka mbala mosi na kisika
yina Mwana Klisto vwandaka.
161 Kana Mpeve-Santu lendaka twadisa kento ya mpofo na
Yandi, wapi mutindu samu na nkonga ya ba-Pentecotiste yina
zolaka vwanda na kumona ya beno? Mu ke kwenda ntama mingi
ve. Beno zaba, kubanda kuna. Beno tala. Oh, la la! Yinkimutindu
dibuundu yina zolaka vwanda dyaka na kati ya mvindu, ya
kieleka ya zolaka vwanda, na kilumbu yina! Kasi yina ningisaka
mwa ndambu yina bikanaka, mutindu mu tubaka.
162 Ntangu yayi beto vwanda ya kusungama. Kana beto mona
dibuundu yina na kondisyo yina bubu yayi, beto me kuma diaka
ve na ntangu yina? Ntangu yayi beno tala kaka bima ya nsilulu,
ya Biblia, yina ke salama na dibuundu na ntangu yayi. Beto ke
mona yina ke salama na yinza, mpe beto ke mona ti ya kele na
nsuka ya yawu. Ntangu yayi beto tala na dibuundu.
163 Yandi, dibuundu, vwandaka na bampasi ya kubuta na yisi ya
Luther. Ntangu yayi, beto zaba ti ya kele na bansungi sambwadi
ya dibuundu, mpe minati-nsangu sambwadi na bansungi ya
dibuundu yina, landila Apocalypse. Ntangu yayi, ntangu Luther
zolaka kwiza, kieleka ya losaka dibuundu na kati ya mpasi ya
kubuta, kasi ya basisaka Luther. Ya kele kieleka.
164 Na manima ya yina, ya kotaka dyaka na mpasi, na yawu ya
basisaka Wesley. Ya kele kieleka.

Landilaka diaka, mpe ya butaka Pentecote.
165 Mosi na mosi ya minati-nsangu yayi ya nsungi ya bawu,
ningisaka…vutukaka na Ndinga, Nsangu ya nsungi ya bawu,
Nsangu landila Biblia. Mu ke basisa ntama mingi ve, buku
mosi, na zulu ya yawu, mulabu ya bakapu yiya ya ntete ya

Apocalypse. Beno tanga yawu, kaka na ntangu ba ke basisa
yawu na mukanda. Mpe ya ke lakisa, kukondwa ntembe, yina
nsangu ya Luther vwandaka, kunungisama; yina kusantisama
kele, nsadulu yina ke landa na mbutukulu ya kimuntu. Mpe na
manima kwisaka ba-pentecotiste, ya kieleka.
166 Ntangu yayi, beno tala, konso nsungi vwandaka pesa
dibuundu mpe vwandaka pesa yawu bampasi ya kubuta. Kasi
yinki bawu salaka? Na manima ya bampasi ya kubuta kwisaka,
na kisika ya kulandila na Ndinga, bawu kele na nkonga ya bantu
kintwadi kaka mutindu mosi ya ntete salaka. Ya kele kieleka.
Kaka na manima ya kuningana ya bantumwa, na yina beto
ke mona ti yandi me kwenda diaka. Na yina beto ke mona ti,
kuna me kwiza mingi ya bayankaka, Agabus mpe mingi ya ba-
reformateur ya nene kuna na mbandukulu. Konso nsungi me
sala, mutindu beno ke longuka Lukutakanu ya Nicée, na Batata
ya Nicée, mpe nionso na manima. Beno ke mona yawu nyonso
na kati kuna. Konso nsungi vwandaka ya kuninganaka, konso
ntangu munati-nsangu ke basika na MUTINDU ME TUBA
MFUMU.
167 Ntangu yayi yandi kele na kitezo ya kulutila yimbi, ti, landila
Masonuku, ti yandi me vwandaka ntete. Beto kele na nsungi ya
dibuundu ya Laodicée, “Nsungi ya dibuundu ya mvwama, kasi
ya kufwa meso, yina zaba yawu ve.”
168 Ya vwandaka ve na kisika mosi na kati ya Biblia yina
ba tulaka Klisto na ngaanda ya dibuundu, kasi na nsungi ya
Laodicée. Yandi kele na nsungi ya kulutila yimbi. Yandi kele ya
kupola kulutila yina yandi me vwandaka ntete ve. Yandi tubaka,
“Mu me vwanda mutindu ntinu-kento, mu ke na nsatu ya kima
mosi ve.”
169 “Mpe nge zaba ve ti nge kele kinkonga, muntu ya mawa,
mpofo, mputu, mpe nge zaba yawu ve.” Yinga, tata. Yandi
tubaka, “Mu ke longisila nge, kwiza sumba nkisi ya meso na
Munu, ti mu lendaka zibula meso ya nge.” Mpe ya ke—ya kieleka
ya ke…Nkisi ya meso ya Nzambi kieleka ke nata Nsemo na
dibuundu kana ya zola kuzibula meso ya yawu na yina Nzambi
me tuba.
170 Beno tala, na nswalu ntangu yayi. Ntangu yayi, yandi kele na
kitezo yina, kukondwa ntembe. Beto kele na nsungi ya dibuundu
ya Laodicée.
171 Ntangu yayi, ba silaka munati-nsangu ya yandi, naMalachie
kapu 4. Ba silaka yandi na kusala yawu. Mpe Nsangu kele
kuvutula na Ndinga, kuvutula bantu na Ndinga. Mbutukulu ke
vwanda. Yandi fwana kuzwa mpulusu, ya Mbutukulu ya malu-
malu, landila Malachie 4.
172 Na yinza ya dibuundu bubu yayi, ya kele na basysiteme
zole yina ke na kusalaka. Ntangu yayi beno kuwa mbote-mbote.
Ntangu yayi mu zola kumona kana beno ke tuba “amen” na zulu

ya yayi. Ya kele na basysiteme zole yina ke sala na dibuundu
ya yinza bubu yayi. Mu ke katula yayi na dipeka ya munu,
mpe na manima mu me manisa yawu. Beto nionso me zaba
ti ya kele Ndinga ya Nzambi, mpe systeme ya denomination.
Ya kele na basysiteme zole na kisalu. Kaka mutindu bawu
vwandaka, Jacobmpe Ésaü; mosi namanima yaMpeve, yankaka
yina na manima ya nsuni. Mpe yinki ya kele? Ésaü mpe Jacob
vwandaka nwana na kati ya kivumu ya mama, tii na ntangu
bawu butukaka. Mpe mutindu mosi kele ba-denomination mpe
Ndinga, ke nwana, mosi na yankaka. Bawu vwandaka, kubanda
Luther ya ntete yina nataka reforme ya ntete. Mu banza ti ya
kele mingi kukondwa mpasi ti beno lenda bakula yawu. Beno
me mona?
173 Bantu yayi, kana ba baka Yayi mpe kwenda na Yawu, ba
lendaka vwanda na sense mingi samu na Yawu, beno me mona,
samu na kunata Yawu na kisika yina beno zola. Mu zola kaka
kutula Nkuna yayi, na yinamu banza ti ba ke sala Yawu kukwisa
na Luzingu. Beno tala. Beno me mona?
174 Ya ke vwandaka ntangu nyonso mutindu yina. Ya kele samu
na yina yandi ke na kunataka bampasi ya kubuta, samu ti ya kele
na bitumba na kati ya yandi.
175 Ya kele na Ésaü, kaka muntu ya yinza, misambidi ya kieleka.
Mpe, oh, yandi kele mbote mingi, muntu ya mbote, ya kutsyema,
ya buzitu, landila mutindu mu zaba, kasi yandi zaba kima mosi
ve samu na Bukuluntu yina. Yandi me butuka mutindu yina. Ba
me salaka yandi mutindu yina.
176 Mpe Jacob, mu ke kipe ve yina yandi kele, yandi zola
Bukuluntu yina. Yandi kele yina ya kimpeve.
177 Mpe bawu zole, bubu yayi, kele na kati ya kivumu ya
dibuundu. Ya kele na systeme mosi ya nene yina ke meka na
kusala, yina ba me bokila Kimvuka ya Mabuundu ya Yinza ya
muvimba. Mpe kubanda kivumu ya dibuundu ke basika bana
zole. Beno sonika kaka ndinga ya munu. Yinza kele…
178 Ndinga fwana vulusa Dibuundu Kento ya makwela Ndinga.
Dibuundu fwana kuzwa mpulusu na yandi, Kento ya makwela
samu na Klisto. Bayina lalaka na kati ya bansungi nionso ke sala
Kento yamakwela yina ke kwisa naNdinga yina bawu basikaka,
mutindu katuka na makulu ya beno ke kwisa na yintu ya beno.
Ya ke kuma—ke kuma kulutila nene, mpe kulutila nene beno
fwana kuzwa, mpe nionso yina. Mutindu nzutu ke kula, mutindu
mosi Nzutu yaKlisto ke kula. Mpe kuna na nsuka Yintu ke kwiza
na Yawu, Yintu ya Yawu ke sala yawu, ntangu yayi, kana beto
tala, samu ti Yawu kele—Yawu nyonso kele ya kukangama na
Yintu. Yintu ke balukaka, ke benda.
179 Kasi basysiteme yayi ke yela ve na Yawu, samu ti ya kele
sysiteme, mpe ya lenda buta ve. Grateron lenda basisa ve nkonga
ya blé. Kasi bawu zole kele na kati ya kilanga mosi, yina me

kuzwa maza mosi, mpe nsemo mosi ya mwini. Mosi kele Ndinga;
mosi kele ve Ndinga. Mpe bawu zole ke na kunwana. Ba ke
nwanaka kubanda kusungika ya ntete, mpe ba ke na kunwana
dyaka.
180 Ntangu yayi, mu fwana kwenda ntama mingi ve na yawu,
mutindu yina ve? Ya kieleka beno zaba yina mu ke tubila. Yinga,
tata. Beto me kuma kisika yango. Beno bawu yayi, systeme mosi.
Wapi systeme beno kele?
181 Beno banza kaka ntangu yayi, kana beno zolaka zinga na
bilumbu yankaka, na yisi ya kuningana ya baprofete ya Nzambi
mpe Bandinga yina ke basika, wapi lweka beno zola kuvwanda
na manima kuna?
182 Mbote, beno kele na nsodolo mosi bubu yayi. Yandi ke na
kukubamaka na kubasisa Ndinga ya kulunga na manima kuna,
mpe Ndinga ke na kwiza samu na Ndinga Kento ya makwela.
Mutindu kento kele kitini ya bakala, yina ba me katula na yandi,
na yina Dibuundu fwana vwanda Dibuundu ya kufuluka na
Ndinga, konso Ndinga ya Biblia; ba-systeme ve, ba-dogme, to
kimamosi ve bame bwela na Yawu. Ya fwana vwanda naNdinga
ya kukondwa mvindu, ya kuvedila, ya mwense. Kieleka.
183 Mpe na bilumbu ya Nsemo ya Luther, ntangu velu ya
dibuundu kangamaka, ngolo ya Luther. Yandi lutaka na
bampasi, kasi yandi basikaka, “Muntu ya mbote ke zinga na
lukwikilu. Mpe yayi kele ve mbundana.”
184 Ntangu yayi, beto me mona, ti, na yisi ya bilumbu ya John
Wesley, yandi pesaka dyaka bampasi, kasi ya vwandaka—ya
vwandaka na Wesley yina butukaka. Kasi yinki yandi salaka?
Yandi vutukaka kaka mutindu mama salaka.
185 Na yina na yisi ya bilumbu ya ba-pentecotiste, batata ya
beno mpe bamama ya beno basikaka na kima yina mpe yinaka
yawu. Bawu basikaka na bala-bala, mama ya beno kukondwa
basoseti, na kubulaka na zulu ya kinzanza mosi ya ntama,
mpe vwandaka zonzila mbotika ya Mpeve-Santu, mpe mwa
guitare ya ntama. Bawu bikanaka ya kulala na babala-bala
ya batomabilu, bawu bikanaka kuna mpimpa ya muvimba na
boloko. Mpe beto kele ya kukangama mingi, mpe vutukaka
mbala mosi na kati ya organisation mpe kumaka poto-poto
mutindu mosi, ba vutulaka bana ya bawu, kuna ba basikaka.
Ba zolaka vutuka na ntoni ya bawu. Ba ke vwanda na nsoni ya
beno. Mu zaba ti ya kele mpasi, kasi ya kele Kieleka.
186 Beno ke tuba, “Mu banzaka ti beno ke zolaka bantu.” Kana
zola ke sungikaka ve, na yina wapi mutindu beno lenda basisa
zola? Zola ke sungikaka. Mpe mu ke zolaka yinza…Mu kele—
mu kele na musoki samu na dibuundu ya Nzambi.
187 Mpe kumona basysiteme yayi yina ke na kukanga yawu na
yisi ya ba-dogme, ya ke na kupola. Mpe Nzambi ke zabisa na
ntwala ti Ndinga ya Yandi kele Kieleka, mpe ba ke kangama

na yawu kaka. Amen. Ya kele kieleka. Beno zaba ti ya kele
kieleka, mpangi-bakala, mpangi-kento. Ya kele kaka Yayi. Ya
kele mutindu ya pete-pete ya kutuba Yawu. Ya—ya kele ve
kubukana ya ba-Grec, mpe nyonso, kasi ya kele kuzibuka mpe
kulakisa mutindu ya mbote. Ya kieleka beno lenda bakula Yawu.
Zole na zole ke pesa yiya. Beno me mona? Ntangu yayi beto zaba
ti Yina kele kieleka.

Ntangu yayi, Ndinga fwana basisa Kento ya makwela.
188 Kasi systeme ya ntama fwana kuzitisa kifwanukusu ya yawu.
Ya fwana basisa Ésaü yina me teka babukuluntu ya yandi.
189 Yawu yayi. Mu ke kuwa yawu. Mu banza ti beno ke banza ve
ti mu kele kilawu. Mbote, kanamu kele, beno bikamunu swi. Mu
ke kuwambote mutindu yayi. Mu ke sala mbote na mutindu yayi
kulutila mutindu mu zolaka vwanda mutindu yankaka. Mu—
mu lendaka vwanda kilawu, samu na yinza. Mu—mu—mu zaba
kisika mu kele. Mu zaba kisika mu kele ya kutelama.
190 Beno tala. Ya ke basisa kaka bébé yina me butuka ya kufwa,
systeme ya dibuundu yina ke nata ba-denomination nionso
kintwadi, samu na kubasisa Ésaü yina ke yinaka Jacob. Amen.
Mu banza ti beno ke mona yawu, denomination yina me butuka
ya kufwa, ya kufwa, bawu nionso ke kwenda kintwadi.
191 Oh, bakwikidi Ndinga, beno pesama na Nsangu ya munu.
Beno kuwa munu, Nsangu ya munu ve, kasi Nsangu ya Yandi
yina Yandi ke tuba na ngolo nionso kele Kieleka. Beno fwana
soola kisika mosi kuna. Beno lenda vwanda swi ve na manima
ya yayi. Beno fwana sala nsodolo ya beno.
192 Beno bambuka moyo kilumbu yankaka yina, na yisi kuna na
Westward Ho kuna, na suka yina, na madia ya suka yina, wapi
mutindu Mfumu bikaka munu kutalisa na beno blé yina? Wapi
mutindu yawu basikaka na nzila ya Luther, na nzila ya Wesley,
mpe bafelele, mpe nionso yina, mpe mwa matiti ke basika,
konso dibuundu vwandaka talisamaka na kati ya mwinga ya
disangu. Namanima kwendakambala mosi na kati ya blé yango,
mutindu ya vwandaka, mpe ya vwandaka na mwa mpusu yango,
ya monanaka kaka kieleka mutindu mbuma ya kieleka ya blé.
Ntangu beno ke basika mpe ke tala, kana beno zaba ve blé ya
beno, beno ke tuba ti beno kele na blé kuna, kasi ya kele kaka
mpusu. Na yina beno ke zibula mpusu yina, ya kele ve na blé
kuna, ata fyoti ve. Ntama mingi ve, ya kele na mwa dititi ya
luzingu yina ke basika. Beno baka kitala-tala mpe beno tala
yawu. Mpe ntangu Pentecote kwisaka ntete, ya vwandaka pene-
penemingi, Yesu tubaka naMatthieu 24:24, “Ya ke vuna bantu ya
kieleka ya Basolami kana ya lendaka salama.” Yinki ya zolaka
sala? Lusalusu samu na mbuma. Ya kele kieleka? Ntangu yayi,
felele…
193 Beno tala awa. Lunianga ke talana ve mutindu nkuna yina
kwendaka kuna na kati, ve mpe felele, kasi ya kele fyoti mingi

mutindu yina. Mpe mpusu kele mingi mutindu yina, kasi dyaka
ya kele ve blé. Ya kele munati ya blé.
194 Beno ke mona ve mutindu bansangu yango me kuma
na mpasi ya kubuta? Kasi Luzingu basikaka kuna, samu na
kukwenda na nsangu yina ke landa. Luzingu basikaka mbala
mosi na Luther, na nsangu yaWesley. Kaka na nsangu yaWesley,
na nsangu ya pentecote. Ntangu yayi ya kele dyaka ntangu, na
kubika mpusu. Yinki kele dyambu? Ya kele na yinza, na mutindu
nyonso, ke zabisa ti ya kele Kieleka.
195 Ntangu yayi beno me mona samu na yinki beno ke banza ti
mu kele kilawu. Mu banza ti mu kele, mutindu mu tubaka. Kasi
ya kele na Kimamosi na kati ya munu. Mu lenda kanga Yawu ve.
Ata mbala mosi ve ti mu tulaka Yawu kuna. Ata mbala mosi ve ti
ya kwizaka na nzila ya nsodolo ya munu mosi. Ya kele Nzambi.
Mpe Yandi ke siamisa Yawu, samu na kusiamisa ti Yawu kele
Kieleka, samu na kukumisa Yawu Kieleka. Ve mutindu mu ke
telemina Luther, mpe Wesley, ba-Pentecotiste, to ba-Baptiste, to
muntu nyonso. Mu ke telemina muntu mosi ve. Basysiteme kele
yina mu ke teleminaka, samu ti Ndinga ke telemina yawu; bantu
ve. Beno tala banganga-Nzambi yayi mpe banganga-Nzambi
yayi ya kuvwanda awa, bubu yayi. Bawu zolaka vwanda awa ve
kana bawu kuwaka sysiteme, kasi bawu vwandaka na kikesa ya
mutindu nyonso, ya Ndinga ya Nzambi, kubasika mpe kundima
Yawu. Alleluia zola kutuba “lukumu na Nzambi ya beto.” Ya ke
nyongisa beno ve. Ya zola kutuba “ya vwanda mutindu yina.”
Mu ke kwikila Yawu. Mu ke kwikila mpe mu zaba ti Yawu kele
Kieleka. Yame siamisama ti ya kele Kieleka. Kilumbumosi beno
ke mona, mu banza ntangu me luta mingi. Ntangu yayi beno tala
mbote. Beno tala mbote.
196 Biblia ke tuba, “Kento ya Yandi me kubama Yandi mosi,” na
nsuka ya nsungi. Wapi mutindu Yandi kukubamaka Yandi mosi,
samu na kukumaKento ya Yandi? Mpe yinki Yandi ke sala? Wapi
mutindu ya lele Yandi vwandaka na yawu? Ndinga ya Yandi
Mosi. Yandi vwandaka ya kulwata na Ludedomo ya Yandi. Ya
kele yina. Ya kele kieleka. Beno me mona?
197 Vision! Beno tala, samu na kusukisa kaka ntangu yayi.
Mu zola tuba kima mosi yayi kaka ntete beto sukisa. Ya kele
yina twadisaka munu na kutuba yayi. Ntangu yayi, ya kele
MUTINDU ME TUBA MFUMU. Kana muntu lendaka tuba
yawu, kukondwa, kutula yawu na dibanza ya yandi mosi, yandi
ke vwanda muntu ya luvunu mpe ke kwenda na difelo samu
na yawu. Ya kele kieleka. Kana yandi lendaka meka na kuzwa
nkonga ya bantu, bantu ya mbote mutindu yayi, mpe kuvuna
bawu, na yina, yandi ke vwanda diabulu na nsuni ya muntu.
Nzambi ke zitisa yandi ata fioti ve. Beno banza ti Nzambi ke
zitisa dyabulu to luvunu? Ata fyoti ve. Beno me mona? Ya ke luta
na zulu ya bayintu ya bawu, mpe ba ke bakula yawu ve. Yandi
ke basisa Basolami.

198 Beno tala baprofete nyonso na kati ya nsungi, mutindu Yandi
kuzwaka Musolami.
199 Beno tala, na kulutaka, tii na kusungika. Mutindu, dibuundu
ya Katolika ya Rome yokaka Jeanne d’Arc na nkuni, ti yandi
vwandaka ndoki ya kento. Yina kele kieleka. Na ntwala ba
monaka ti yandi vwandaka ve. Yandi vwandaka santu. Ya
kieleka, bawu salaka kibansa, na kutimuna nzutu ya banganga-
Nzambi mpe losaka bawu na kati ya nzadi. Kasi, beno zaba, kasi
yina ke sukisa yawu ve na babuku ya Nzambi. Ve. Ba bokilaka
Santu Patrick mutindu mosi, mpe, beno me mona, mpe yandi
kele kaka mutindu mu kele mutindu mosi. Na yawu, beto tala,
beno tala bana ya yandi. Beno tala kisika ya yandi, na zulu, beno
tala bantu yikwa ba kufwaka. Beno tala ntangu ya bambangi
mpe beno mona bantu yikwa kufwaka kuna. Beno me mona, ya
kele ve mutindu yina.
200 Kasi bantu ke tubaka, yina ke salaka yawu ve. Ya kele yina
Nzambi tubaka mpe ke siamisa, ti ya kele Kieleka. “Beno meka
bima nyonso. Beno kangama na yina kele mbote.”
201 Ntangu yayi beto ke mona, ntangu yayi, awa pene ya mwa
bangonda me luta, na suka mosi, mu vwandaka basika na yinzo,
mpe vision mosi kwisaka.
202 Mpe mu ke tula ntembe na muntu nionso awa, yina me zaba
bamvula yayi nionso, na kutuba na ntangu nyonso yina Mfumu
bikaka munu kutuba “MUTINDU ME TUBA MFUMU” kasi
ti yawu salamaka. Bantu yikwa zaba ti ya kele Kieleka? Beno
telemisa diboko ya beno. Kieleka. Muntu lenda zonza mutindu
yankaka? Ya kele kieleka.
203 Beno landa ve munati-nsangu. Beno tala Nsangu ya kele.
Yawu yina. Beno me mona? Ya kele yawu ve. Beno tala ve
mwa…[Kisika ya mpamba na bande—Mu.]…na dibandi, beno
zaba, muntu, samu ti ya kele kaka—ya kele kaka muntu, nyonso,
mpe beto kele kaka nyonso mutindu mosi. Kasi beno tala mbote
yina ke na kusalamaka. Ya kele yina ke tuba yawu. Ba bakaka
munu…
204 Ntangu yayi, mu zaba ti bantu ke tubaka mitindu nyonso
ya bima, mpe beto zaba ti mingi ya yawu kele kieleka ve. Mu
lenda pesa mvutu ve samu na yina yankaka, muntu yankaka ke
tuba. Mu fwana pesa mvutu samu na yina mu ke tuba. Mu lenda
tuba kaka kana ya kele Kieleka, to ve. Mpe mu—mu—mu kele
yina fwana vwanda na kizitu ya yawu, ve yina muntu yankaka
ke tuba. Mu lenda fundisa muntu ve. Ba fidisaka munu ve na
kusambisa, kasi samu na kulonga Nsangu. Beno tala.
205 Mu zolaka kuzwa kumonana ya ntwala ya Dibuundu. Mpe
ba nataka munu na nzila ya Muntu Yina mu lendaka mona ve,
mpe ba tulaka munu na zulu, mutindu, na kisika mosi ya zulu.
Mpe mu kuwaka muziki ya kulutila kitoko yina mu me kuwaka
ntete ve. Mpe mu talaka, ke kwisa, mpe nkonga ya bamama

ya bantwenya, pene, ya kutala, ya vwandaka, oh, bayankaka
pene-pene ya makumi zole, kumi na nana, makumi zole. Mpe
bawu nyonso vwandaka na bansuki ya yinda, mpe vwandaka
ya kuyilama na ba-robe ya luswaswanu, kifwanukusu, ba-robe.
Mpe bawu vwandaka tambula kaka na mutindu ya kulunga, na
musiki yina, mutindu ya lendaka vwanda. Mpe bawu kwendaka
na diboko ya munu ya kibakala, na kubalukaka mutindu yayi.
Mpe mu vwandaka tala bawu. Mpe mu talaka kuna samu na
kumona Nani vwandaka tuba na munu, mpe mu lendaka ve
kumona muntu mosi.
206 Na yinamu kuwaka kimvuka ya rock-and-roll ke kwisa.Mpe
ntangu mu talaka na lweka ya munu ya kibakala, na kukwisaka
mutindu yayi, na kuvutukaka, awa kwizaka mabuundu ya
yinza. Mpe mosi ya…Mosi na mosi vwandaka nata bendele
ya bawu, kisika ba katukaka. Mwa bima ya kulutila yimbi na
kutala yina mu me monaka ntete ve na luzingu ya munu! Mpe
ntangu dibuundu ya ba-Américain kwisaka, ya vwandaka ya
kulutila yimbi yina mu me monaka ntete ve. Tata ya Mazulu
kele Zuzi ya munu. Bawu lwataka ba-jupe yayi ya glize ya
bakento yayi ya bansaka, mutindu mosi ya bana-bakento yayi
ya banganda, kukondwa mukongo na zulu ya yawu, na zulu
awa; na kusimbaka mutindu mwa kitini ya papié ya glize; mpe
mutindu na makinu ya hula; ya kupakula; na bansuki ya nkufi,
ya kuzenga; ba vwandaka kunwa tabaka; mpe vwandaka denda,
na yina bawu vwandaka tambula landila rock-and-roll.

Mpe mu tubaka, “Ya kele dibuundu ya Etats-Unis?”
Mpe Ndinga tubaka, “Yinga, ya kele yawu.”

207 Mpe ntangu bawu lutaka, bawu zolaka simba yawumutindu
yayi, mpe ba tulaka papié mosi na mukongo ya bawu ntangu
bawu lutaka.
208 Mu—mubandaka na kudila.Mu—mubanzaka kaka, “Na kati
ya kisalu ya munu nionso, mpe nionso yina mu salaka.” Mpe
nyonso yina beto milongi me sala kintwadi…Mpe, bampangi,
mu—mu zaba ve bambala yikwa beno ke kwikila na ba-vision
yayi; kasi ya kele Kieleka, samu na munu. Ya ke talisaka ntangu
nionso ti ya kele kieleka. Ntangu mu monaka yawu, mpe mu
zabaka yina zolaka salama, ntima ya munu zolaka pasuka na
kati ya munu. “Yinki mu me sala? Wapi mutindu mu me kondwa
yawu? Mu me kangama kaka na Ndinga yina, Mfumu. Mpe wapi
mutindu mu lendaka sala yawu?”
209 Mu banzaka, “Samu na yinki Nge lenda pesa munu vision
mosi, ntama mingi ve, mpe monaka munu na kati Kuna? Mpe
mu tubaka, ‘Mbote, ba fwana sambisa bawu?’ Yandi tubaka,
‘Kimvuka ya Paul, mpe.’ Mu tubaka, ‘Mu longaka Ndinga mosi
yina yandi longaka.’” Bantu ya Mumbungu ya Miklisto basisaka
zulunale samu na yawu. Mpe mu tubaka, “Samu na yinki? Samu
na yinki ya ke vwanda mutindu yayi?”

210 Mu monaka nkonga yina ya bakento ya kindumba yina
vwandaka kwenda mutindu yayi, mpe yina ba bokilaka,
“Dibuundu yaMademoiselle Etats-Unis.”Mu kubwaka ngambu.
211 Na yina, nambalamosi, mu kuwakamuziki yango ya kieleka
ya mbote kukwiza dyaka, mpe awa me kwiza ntwenya yango ya
Kento ya makwela yina ke na kwiza dyaka. Yandi tubaka, “Yayi
kele yina ke basika, diaka.” Mpe ntangu Yandi lutaka, Yandi
vwandaka kielekamutinduYina vwandaka na kisika ya ntete, na
kutambulaka na musiki ya Ndinga ya Nzambi, na kutambulaka
na yawu. Mpe ntangu mu monaka yawu, mu telemaka kuna na
maboko nyonso zole na zulu, na kudilaka, mutindu yayi. Ntangu
mu vutukaka na munumosi, mu vwandaka ya kutelama kuna na
porche ya munu, na kutalaka mbala mosi na kilanga.
212 Yinki? Yandi fwana vwanda Kento ya makwela mosi,
mutindu mosi, ya kutunga na mutindu mosi ya bisadilu yina
Yandi vwandaka na kisika ya ntete. Ntangu yayi beno tanga
Malachie 4 mpe beno mona kana beto zolaka vwanda ve na
Nsangu na bilumbu ya nsuka, yina ke “vutula bantima ya bana
na batata,” kuvutuka na Nsangu ya ntete ya pentecote, Ndinga
na nzila ya Ndinga. Bampangi, beto kele awa.
213 Ntangu yayi, dibuundu yayi fwana kuzwa kidimbu, mpe
kidimbu ya yawu ya nsuka. Beto ke mona awa, na—na—na
Masonuku, beno me mona ntangu yayi, beno me mona, bampasi
ya nene ya kubuta yina kele na nsungi yayi ya Laodicée. Ya ke na
kuniongisa. Dibuundu ya bawu ke na kubutuka mbala ya zole.
Ve…
214 Ata mbala mosi ve ti ya ke vwanda na organisation yankaka.
Muntu nyonso zaba yawu ntangu nyonso nsangu me longama…
Beno yufula bantu yayi ya masolo. Na manima ya nsangu me
longama, organisation mosi me basika na yawu; oh, Alexander
Campbell, nyonso yankaka, Martin Luther, mpe nyonso. Bawu
salaka organisation na yawu. Mpe ntangu nyonso nsangu ke
kwendaka kaka pene ya bamvula tatu, reveil. Yayi ke kwenda
bamvula kumi na tanu, mpe ya vwandaka ve na organisation
yina me katuka na yawu. Samu na yinki? Mpusu vwandaka ya
nsuka. Beto me kuma na nsuka.
215 Beno me mona bampasi ya kubuta? Beno me mona yinki kele
diambu? Kaka ndambu yina bikanaka ke basika. Kaka ndambu
yina bikanaka ke basika. Mpe ya kele samu na yina mu ke na
kubokaka, mpe ke na kubendaka, mpe ke na kupusa, mpe kutula
na lweka konso luvalu yamuntu na zulu ya ntoto, samu na kuzwa
luvalu na Nzambi, mpe kulandila kaka na kati ya Ndinga ya
Yandi.
216 Yandi kele na kati ya mpasi. Yawu yina dyambu. Yandi ke
buta. Yandi fwana sala nsodolo ya yandi. Bisono kele na zulu ya
kibaka. Beto ke mona ntoto me belama kaka na kukwenda. Ya
kieleka.Mpe beto kemona dibuundu, yandime polamingi, yandi

me kubama na kukwenda. Mpe bampasi ya kubuta kele na zulu
ya nionso yina, na yinza mpe dibuundu.
217 Mpe ya fwana vwanda na yinza ya malu-malu yina me
butuka, mpe Dibuundu ya malu-malu ke butuka, samu na
kukwenda na yawu, samu na Millenium. Beto zaba yawu.
218 Beno tala. Nzambi pesaka yandi…Mpe beno kuwa yayi
mbote, na yina mu ke sukisa. Kidimbu ya yandi ya nsuka;
Nsangu ya yandi ya nsuka, kidimbu ya yandi ya nsuka. Kidimbu
ya yandi ya nsuka, kele, yandi fwana kota na bakondisyo
mutindu yandi vwandaka na mbandukulu; yinza, dibuundu.
219 Beno tala mutindu ya vwandaka na mbandukulu, bamvula
nyonso yayi, kukondwa, kubanda Malachie tii Yesu. Beno tala
yawu, bamvula nionso ntangu yayi. Beno tala yawu, na manima
kuna, kubeba ya bawu kotaka na kati ya yawu. Beno tala ntoto,
mutindu ya vwandaka na konso ntangu, mutindu na bilumbu ya
Noé, mpe nionso yina. Ya fwana vwanda na mutindu mosi ya
kifwanukusu, mpe beto ke mona yawu. “Mutindu ya vwandaka
na bilumbu ya Noé.” Beto ke mona bima yayi nionso kusalama
diaka.
220 Na yina, beto ke kuzwa kidimbu mosi ya nsuka. Na Luc,
kapu 17, nzila ya 28, Yesu tubaka, “Mutindu ya vwandaka na
bilumbu ya Sodome, mutindumosi ya ke vwanda na nkwizulu ya
Mwana ya muntu.” Samu ti, mutindu ya vwandaka na Sodome,
beno me mona. Ntangu yayi, Yesu tangaka Biblia mosi yayi,
Genèse mosi yina beto ke tanga. Ntangu yayi, na bukebi, beno
kondwa yawu ve. Biblia mosi yina beto ke tanga, Yesu tangaka.
Mpe Yandi tubaka naDibuundu ya Yandi, “Beno tala namanima
mpe beno mona ntangu bilumbu ya Sodome ke vutuka diaka,”
bantu ya kubeba, bantu ke zimbisa bumuntu ya bawu.
221 Beno tala ba-homosexuel, mutindu ya ke na kumwangana
ya yinza bubu yayi, na kati ya zulunale ntama mingi ve.
Beno fwana kota na bilo ya munu mpe kutanga mikanda me
katuka na bamama, samu na bana ya bawu ya babakala.
Mpe ba-homosexuel kele na kufuluka na yawu, mu banza, ya
kele makumi zole to makumi tatu na zulu ya nkama na—na
Californie, kaka, na mvula me luta. Nkonga ya nene ya…ya ata
mpe ya luyalu ya bantu, me talisa ti ba kele ba-homosexuel. Beno
bantu ya luyalu zaba yawu.Magazine ya beno,mu tangaka yawu,
mpe na bima yankaka salamaka. Kana beno…
222 [Mpangi mosi ya kento ke na kuzonzaka na ndinga yankaka,
mpe kuna yandi ke pesa ntendulu. Mpangi-kento mosi ke tuba
diaka na ndinga yankaka, mpe na manima yandi ke pesa
ntendulu. Kisika ya mpamba na bande—Mu.]
223 Ntangu yayi, kana mu kele na lubakusu ya kieleka, awa, ya
Masonuku, ya kele kieleka yina Nzambi tubaka ke salama: “Ti
yandi yina ke zonza na ndinga mpe ke sambila ti yandi tendula.”



BAMPASI YA KUBUTA 37

224 Ya kele kieleka. Mu tubaka na beno Kieleka, na yina Nzambi
kele awa, na kusiamisaka Yawu. Ya kele Kieleka. Ya kele kieleka.
225 Ntangu yayi beno tala. Yinki vwandaka Nsangu yina ya
nsuka yina Yesu tubaka? “Mutindu ya vwandaka na bilumbu ya
Sodome,” ntangu yayi beno tala mbote, kaka na ntwala yinza
ya Bantu ya makanda kuyokama, na tiya. Ntangu yayi beno
meka na kubakula. Yinki salamaka? Ya vwandaka na nkonga ya
bantu, bamambele ya dibuundu ya madidi ve tiya ve, mutindu
Lot mpe kimvuka ya yandi kuna na Sodome. Ya vwandaka na
muntu yankaka yina basikaka na yawu yimeni. Yandi vwandaka
ve na kati ya yawu, na kubanda. Ya vwandaka Abraham, yandi
yina kuzwaka nsilulu ya mwana yina vwandaka kwiza. Beno me
bakula? Beno tuba, “Amen.” [Dibuundu me tuba, “Amen.”—Mu.]
Mbote mingi.
226 Mpe, ntangu yayi, kaka na ntwala ntangu ya mpasi ya
kubeba kwizaka, Nzambi monikaka na Abraham na mitindu
mingi, kasi ntangu yayi Yandi ke monika mutindu Muntu. Yandi
vwandaka Muntu. Mpe yandi kwizaka na Nzambi.

Ntangu yayi, beno ke tuba, “Ya vwandaka ve Muntu.”
227 Ya—ya—ya—ya vwandaka Nzambi na kati ya Muntu.
Abraham bokilaka Yandi, “Elohim.” Ya vwandaka Muntu.
228 Mpe, beno tala, Yandi vwandaka, na mukongo ya Yandi ya
kubaluka na tenta, mpe Yandi tubaka, “Wapi kisika Sarah kele,
kento ya nge?”

Yandi tubaka, “Yandi kele na kati ya tenta, na manima ya
Nge.”
229 Yandi tubaka, “Mu ke kwisa tala nge landila ntangu ya
luzingu, yina mu pesaka nge nsilulu.” Mpe Sarah sekaka. Mpe
Yandi tubaka, “Samu na yinki Sarah me seka?” Beno me mona?
230 Ntangu yayi, ya kele yina zolaka salama na kilumbu yina.
Kaka samu na kulakisa kidimbu ya nsuka yina Abraham
monaka, nkonga ya Basolami basisaka, ntama na Sodome.
Ntangu yayi, beno kondwa ve kingana yayi, nyonso yina beno
ke sala. Kimvuka yina basikaka, yina vwandaka ve na Sodome,
na kubanda.
231 Kasi zole ya Bawanzio kulumukaka na Sodome. Mpe ntangu
Bawu kumaka kuna, beto kemonaLot.Mpe Yandimonaka yandi
na mutindu ya retrograde, ba-homosexuel mpe ba-homosexuel.
Beno zaba disolo.

Kasi ya kele na Mosi yina bikanaka na Abraham, vwandaka
Elohim.
232 Bawu longaka Ndinga kuna. Kulongaka ya Ndinga kufwaka
bawumeso, mpe bawu lendaka ve na kumona kyelo. Ya kele yina
ya kele bubu yayi.

233 Kasi Yandi yina vwandaka na kimvuka yina basikaka,
salaka kimangu na ntwala yaAbraham, samuna kulakisa ti Nani
Yandi vwandaka, mpe vwandaka na Abraham.

234 Yandi tubaka, “Samu na yinki Sarah me seka?” samu na
bébé yayi. Mpe Sarah me basika mpe me tuba ti yandi salaka
yawu ve. Mpe yandi tubaka, “Kasi nge salaka yawu.” Mpe Yandi
zolaka kufwa yandi kaka kuna kana yandi vwandaka ve kitini
ya Abraham.

235 Mutindu mosi Nzambi zolaka kufwa beto kana beto
vwandaka ve kitini ya Klisto. Kyadi ya Klisto ke bumbaka beto
nionso kintwadi, beto bantu ya ntembe mpe ya mivusu na kati
ya Ndinga.

236 Kasi, beno tala, beno tala yina salamaka. Yesu balukaka
ntangu yayi, mpe tubaka, “Mutindu ya vwandaka na bilumbu
ya Lot, mutindu mosi ya ke vwanda na ntangu ya nsuka ntangu
Mwana ya muntu ke banda na kumonana Yandi mosi.” [Kisika
ya mpamba na bande—Mu.] Beno me mona? “Mwana ya muntu”
ntangu nyonso, na kati ya Biblia, kele profete. Beno me mona?
Yandi kwizaka na nkumbu tatu ya mwana: Mwana ya muntu,
Mwana ya Nzambi, Mwana ya David. Beno memona? Mpe Yandi
tubaka Nkumbu ya Yandi, “Mwana ya muntu,” samu ti ya kele
kisalu Yandi salaka, ya profete, mumoni. Yandi tubaka, “Na
bilumbumutindu ya vwandaka naNoé, ntanguMwana yamuntu
ke banda na kumonana Yandi mosi, yina ke vwanda ntangu ya
nsuka.”

237 Ntangu yayi beto banza kaka, na mwa ntangu fioti. Yinzame
kuzwaka ata fioti ve munati-nsangu na yinza ya muvimba. Beto
me kuzwa Finney mosi, Sankey mosi, Moody mosi, Finney mosi,
Knox, Calvin, nyonso yankaka yina, bisika nyonso na yinza,
minati-nsangu nsangu na dibuundu na bampasi yayi ya kubuta.
Kasi atambalamosi ve ti betome kuzwakamuntu yina ke basika
na nsangu ya yinza ya muvimba, tii kilumbu yayi, na nkumbu
ya yandi ke suka na h-a-m. A-b-r-a-h-a-m, yina kele na bisono
sambanu…A-b-r-a-h-a-m kele na bisono sambwadi.

238 Beto me kuzwa mosi bubu yayi G-r-a-h-a-m, bisono
sambanu, mpe sambanu kele ntalu ya yinza, kilumbu ya
luvangulu. Wapi ntangu yinza me kuzwaka ntete muntu na kati
ya yawu ntangu yayi, na kulongaka kuna na kosmos, kuna na
yinza, na yisi kuna ke bokila bantu na kubasika, “Beno balula
ntima, beno balula ntima! Beno ke kufwa, to beno basika na
yawu,” tii na nsungi yayi? G-r-a-h-a-m, beno tala yina yandi ke
na kusalaka, yandi ke na kulonga Ndinga, ke na kufwa meso
ya bantu ya ngaanda, na kubokilaka, “Beno basika,” munati-
nsangu yiname katuka naNzambi. Yesu tubaka ti yina ke salama
kaka ntangu Mwana ya muntu ke kukitalisa Yandi mosi. Ntangu
yayi, ti, wapi kisika ya kele? Kuna na bantumunu ya dibuundu,

yinza. Mpe bawu bandaka na kuyina muntu yango, samu na
yawu.
239 Kasi, beno bambuka moyo, ya vwandaka na kimvuka mosi,
mpe, yina vwandaka kimvuka ya kimpeve, kimvuka ya Jacob,
kimvuka ya Ésaü ve—ve. Ya kele na nkonga ya Jacob vwandaka
sosa mwana, yina vwandaka ve na Babylone yina, mpe bawu
kuzwaka Munati-nsangu. Beno me bakula? [Dibuundu me
tuba, “Amen.”—Mu.] Abraham, A-b-r-a-h-a-m, bawu kuzwaka
Munati-nsangu.MpeMunati-nsangu yina, yinki vwandaka kima
ya nene, ya kulutila nene yina Yandi salaka, samu na kulakisa ti
ya vwandaka na ntangu ya nsuka? Yandi swasikisaka mabanza
yina vwandaka na mabanza ya Sarah.
240 Mpe Yesu, Mwana ya Nzambi, yina kumaka nsuni, na
kulakisaka ti Mpeve ya Nzambi ke vutuka na kati ya mwa
Nkonga yina ya bantu ya kusolama na ntangu ya nsuka, mpe
ke monisama Yandi mosi na mutindu mosi. Bampasi ya kubuta!
Oh, mpangi-bakala, pardo beno meka na kubakula. Beno meka
na ngolo. Beno zibula bantima ya beno na mwa ntangu fioti.
Beno tala na Klisto. Nzambi mosi yango kele kaka awa ntangu
yayi. Mosi yango. Yandi silaka bima yayi. Mpe kana Yandi silaka
yawu, Ya kieleka Yandi lenda sala yawu.
241 Beto kulumusa bayintu ya beto namwa ntangu fioti. Mu zola
ti beno banza, na mutindu ya mbote.
242 Tata, ya kele na maboko ya Nge ntangu yayi. Mu me sala
nyonso mu lenda sala. Mu ke sambila ti Nge ke sadisa bantu
na—na kubakula. Ba me kuna Nkuna. Tiamuna masa, Mpeve, na
zulu ya Yawu, Mfumu, mpe losa maza na zulu ya Yawu samu
na nkembo ya Nge. Kana mu me sala kifu, Mfumu, mu zolaka
ve kusala mutindu yina. Mu ke sambila, Nzambi, ti—ti Nge ke
tendula Yawu mbote, na bantima ya bawu, ti bawu lenda mona
mpe kubakula. Pesa yawu, Mfumu. Na Nkumbu ya Yesu, mu ke
sambila. Amen.
243 Mfumu sakumuna beno. Mu zola beno. Nzambi yayi yina
longaka Ndinga yayi, Nzambi yayi yina kele na kizitu ya Ndinga
yayi…Mukele kaka na kizitu ya kutubaYawu. Yandi kele Yandi
yina fwana kindisa Yawu. Nzambi yina mosi kele awa.
244 Ntangu yayi, bantu yikwa kuna kele na nsatu? Beno telemisa
diboko ya beno. Yandi silaka na kusala bima yayi na bilumbu
ya nsuka? Ntangu yayi beno tala munu. Ntangu yayi ya kele
mutindu Pierre mpe Jean tubaka, “Tala beto.” Mutindu kana…
Beno me mona? Yandi tubaka na yandi. Ntangu yayi beno tala
mutindu yayi. Ntangu yayi, lemvo ya beno beno baluka ve. Yayi
kele kieleka…Mu ke—mu ke na kumeka, na ntima ya munu ya
muvimba na kati ya munu. Beno vwanda kaka kieleka na luzitu.
Beno me mona? Mosi na mosi ya beno, mpeve, ntangu beno ke
kwenda. Ya kieleka, beno kelemosi.Mpemukemeka na kusimba
lukwikilu ya bantu.

245 Mwa kento mosi lutaka mpe simbaka lele ya Yandi, yandi
basikaka mpe vwandaka. Yesu tubaka na yandi yina vwandaka
bampasi ya yandi, mpe yandi belukaka.
246 Mpe ntangu yayi Yandi silaka na kusala yawu diaka, Mwana
ya muntu ke kukitalisa Yandi mosi mutindu Yandi salaka na
Sodome. Yinza kele mutindu yina. Dibuundu kele mutindu yina.
Ntangu yayi Nzambi bumbaka Ndinga ya Yandi? Beno me mona
kana Yandi me sala yawu, to ve. Oh, beto me kuzwa bidimbu, ke
dumuka, ke zonza na bandinga, profesi, nyonso yankaka yina.
Kasi, beno vingila, ya kele na kidimbu yankaka. Oh, beto kele na
bakumekula mingi ya nsuni. Yina ke sala kaka nsemo ya kieleka.
Dollar nionso ya yimbi fwana ngengisa yina ya kieleka.
247 Ntangu yayi beno sambila. Beno kwikila. Kaka, mu—mu
ke tula ntembe na beno na kusala yawu. Beno tala, mpe beno
kwikila yina mu me tuba na beno. Bantu yikwa ke kwikila ti
yayi kele Kieleka? Beno tala nani beno kele, kisika beno kele.
Mu ke kaka…
248 Muntu nyonso na kati awa, mutindu mu zaba, kele nzenza ya
muvimba, kana ti Bill Dauch mpe kento ya yandi ya kuvwanda
kaka kuna,mutindumu zaba.Mubanza timu zabamwamulongi
yayi awa yina me katuka na Allemagne, yina vwandaka kuna.
Mpe, mpangi, mpe bantu zole to tatu ya kuvwanda kaka kuna.
249 Muntu mosi kuna na kati ya kivinga, beno tala, kuna na
manima. Mu ke tula ntembe na beno na kukwikila yina mu me
tuba na beno kele Kieleka.
250 Wapi mutindu ntangu Wanzio yango ya Mfumu kulumukaka
na nzadi kuna, bamvula makumi tatu na tatu me luta, mpe
salaka mulabu yayi? Wapi mutindu mu zabaka?
251 Mpe pasteur ya munu mosi ya ba-Baptiste basisaka munu
na dibuundu, yandi tubaka, “Nge—nge kuzwaka ndosi ya boma,
Billy.”
252 Mu tubaka, “Ndosi mosi ya boma, kima mosi ve, Docteur
Davis. Ya kele mutindu beno, nkadulu beno ke bakaka, beno
lenda baka mbote kalati ya munu ya kimpangi.”
253 Mu zabaka ti ya ke vwanda namuntumosi, kisikamosi kuna,
yina ke kwikila Yawu. Nzambi zolaka fidisa ve Nsangu kana
kaka ti ya kele na bayankaka yina ke yamba Yawu.
254 Oh, kieleka, ntangu mu kwendaka na kusambila samu na
bambevo, ya vwandaka mbote mingi. Kasi ntangu mu bandaka
na kutuba na beno Kieleka ya Ndinga, na yina ya vwandaka
mutindu yankaka. Beno fwana zaba. Konso Nsangu vwandaka
mutindu yina.
255 Yesu vwandaka mbote ntangu Yandi kotaka na dibuundu
mpe belusaka bantu, mpe nyonso. Kasi ntangu Yandi vwandaka
kilumbu mosi, mpe tubaka, “Munu na Tata ya Munu kele mosi,”
oh, yina, yina salaka mpasi. “Kana ti beno kudya ve nsuni ya

Mwana ya muntu, mpe kunwa ve Menga ya Yandi, beno kele ve
na Luzingu na kati ya beno.” Yandi tendulaka Yawu ve. Yandi
zolaka kumona nani zolaka telama na nzila ya Yandi. Kieleka.
256 Yinki beno ke banza, nkonga ya bantu na badokotolo mpe
nyonso, ke tuba, “Muntu yina kele…Mbote, Yandi kele muntu
yina ke kunwaka menga ya bantu. Kudya nsuni ya Yandi mpe
kunwa Menga ya Yandi?” Yandi ata mbala mosi ve tendulaka
Yawu. Yandi ata mbala mosi ve tendulaka Yawu.
257 Kasi, dyaka, Ndinga yango vwandaka simba, na bantumwa
yina. Bawu vwandaka kipe ve. Bawu vwandaka bakula Yawu
ve. Bawu kwikilaka Yawu, na mutindu nyonso. Beno me mona?
Bawu zabaka, samu ti bawu monaka bisalu ya Nzambi, mpe
bawu zabaka ti ya vwandaka. Yandi tubaka, “Ya kele yawu yina
ke pesa kimbangi ya Munu.”
258 Awa kele bakalamosi, kento ya kuvwanda kaka awa, yiname
telemisa diboko ya yandi. Ntangu yayi, beno lenda bokila munu
fanatiki, kana beno zola; kasi Dikunzi yango mosi ya Tiya, yina
twadisaka bana ya Israel na ntoto ya kuyuma, kele kaka na zulu
ya kento yina.
259 Ntangu yayi, beno bambuka moyo, Yesu tubaka, “Na mwa
ntangu fioti mpe yinza ke mona Munu diaka ve, kasi beno ke
mona Munu. Mu me katuka na Nzambi. Mu ke kwenda na
Nzambi,” na manima ya lufwa ya Yandi, luzikulu. Yandi tubaka
na ba-Juif. Yandi tubaka, “Mu…”
260 Yandi vwandaka Ditadi yina vwandaka na ntoto ya kuyuma.
Yandi vwandaka Dikunzi ya Tiya yina, “MU KELE YINA MU
KELE.” Nani vwandaka “MU KELE”? Dikunzi ya Tiya yina
na kati ya mulaka ya tiya yina. Yina kele kieleka? Mpe Yandi
kumaka nsuni mpe zingaka na kati-kati ya beto. Yandi tubaka,
“Mu me katuka na Nzambi, mpe ke vutuka na Nzambi, samu na
kuvutuka na mutindu ya Mpeve-Santu.”
261 Mpe awa Yandi kele, na beto bubu yayi, bafoto ya science
bakaka Yawu. Yandi yayi awa, samu na kusiamisamingi kulutila
foto ya science, nyonso. Yandi kele awa, samu na kusiamisa
yawu, samu ti Yawu kele Yandi. “Munu Mwana ya muntu ke
monisama na kilumbu yayi.” Ntangu yayi, Yandi yayi. Mu ke na
kutalaka kaka na Yawu.
262 Beno ke tuba, “Beno ke mona Yawu?” Jean monaka Yawu,
mpe, kasi bayankaka ya bawu ve.
263 Beno tala, samu na kusiamisa yawu ntangu yayi. Kento yina
kele nzenza samunamunu.Mumemonaka yandi—yandi ata fioti
ve, na luzingu ya munu. Kasi yandi kele na kima ke tambula
mbote ve na mosi ya binama ya yandi samu na yina yandi ke na
kusambilaka. Ya kele…Ya kele kieleka, mama. Nge vwandaka
na lipaso na zulu ya yawu. Yina kele bakala ya nge yina me
vwanda pene-pene ya nge. Nge me katuka awa ve. Nge me
katuka na Californie. Nkumbu ya nge kele Roland. Mpasi ya

nge ya estomac me suka, mpe, tata. Nge vwandaka na mpasi na
estomac. Mutindu yina ve? Mbote, nionso me kwenda. Dikulu ya
nge me beluka.

“Na kilumbu yina Mwana ya muntu…”
264 Awa, ya kuvwanda kaka na manima awa, ya kele na bakala
mosi. Yandi kele muntu ya ndombe, kima ke tambula mbote
ve na meso ya yandi. Yandi kele…Yinga. Yandi, kisalu ya
yandi ke salaka, yandi ke salaka kima mosi mutindu ditoma,
ke lengulaka matoma, mulengudi ya matoma. Kieleka. Meso ya
nge ke tambula yimbi. Nge me kwikila kaka, mutindu yina ve?
Kima mosi ya ngitukulu me salama na nge. Nkumbu ya nge ya
ntete kele Fred. Ya kele kieleka. Nkumbu ya nge ya nsuka kele
Conn. Ya kele kieleka. Nge ke kwikila ntangu yayi? Meso ya nge
ke kwamisa nge dyaka ve kuna. Mu me monaka ntete ve bakala
yayi na luzingu ya munu.
265 Bakala yina kele kaka na manima kuna, yandi me katuka
awa ve, diaka. Yandi me katuka na Californie. Yandi me kuzwa
mpasi ya mukongo, Tata Owens. Ya kele nge. Mfumu Yesu ke
belusa nge. Mu me monaka ntete ve muntu yayi, na luzingu ya
munu,mu zaba kimamosi ve samuna yandi.Mu ke na kulandaka
kaka Nsemo yango mutindu Yawu ke kwenda.
266 “Kana nge lenda kwikila, nyonso lenda salama na bayina ke
kwikila.”
267 Mwa nkundi mosi ya kuvwanda awa, yandi kele na hernie,
yandi kele ya kulwata maneti mpe kazaka ya mpembe. Fred,
Nzambi ke belusa nge kana nge ke kwikila yawu. Nge ke ndima
yawu?Mbotemingi. Mumemonaka yandi ata fioti ve, na luzingu
ya munu.
268 Mama Holden, ya kuvwanda kuna ntama na yandi, na
kutalaka mpasi na mpasi ya meso. Mu zaba ve kento yayi, mu
me monaka yandi ata fioti ve na luzingu ya munu, kasi ya kele
kieleka. Beno me mona? “Kana nge lenda kwikila.”
269 Samu na yinki nge ke na kudilaka, mpangi ya munu ya
kento? Nge kele na kidi-kidi, bronchite, bampasi ya ntima. Nge
ke kwikila ti Nzambi ke belusa nge? Ya kuvwanda na nsuka ya
kiti kuna. Kana nge ke kwikila, na ntima ya nge ya muvimba,
Yesu Klisto ke belusa nge. Kidi-kidi yina ke katukila nge, nge ke
na kutalamutindu ti ngeme vutuka namutindu ya nge yambote.
Diabulu ke na kuvunaka nge. Benome ndima yawu? Ntangu yayi
beno telemisa diboko ya beno, beno tuba, “Mu ke ndima yawu,
kuna.” Ok. Yimeni.
270 Yinki? Dibuundu yayi ke na kuluta nampasi ya kubuta. Beno
ke sala nsodolo ya beno ve ntangu yayi na Mvwandulu ya Yandi?
Mu me lakisa beno kieleka Ndinga, yina Yandi tubaka ti Yandi
ke sala.

271 Ke kombula na kati ya kivinga yayi, beno yufula konso
muntu yina ba me bulaka ntete, to ba me tubaka na yandi, to
nionso yina ya vwandaka, mpe kumona kana mu me monaka
bawu, mu zabaka bawu, to kima mosi samu na bawu. Beno ke
banza ti muntu lenda sala yawu? Ya kele nyonso ya lenda salama
ve.
272 Mbote, yinki Yawu kele? Mwana ya muntu. “Ndinga ya
Nzambi kele ya meno kulutila mbele ya meno zole, ke swasikisa
mpeve, binsweki ya bantima.” Kaka kieleka mutindu Yawu
vwandaka ntangu Yawu kumaka nsuni awa na zulu ya ntoto, na
kati ya Mwana ya Nzambi, ntangu yayi Yawu me monisama na
nzila ya Mwana ya Nzambi mutindu Yandi me kwisa samu na
kubokila Kento ya makwela na systeme yina. “Beno basika na
yawu. Beno vwanda ya kukabuka, me tuba Nzambi. Beno simba
ve na bima ya bawu ya yimbi, mpe Nzambi ke yamba beno.”
273 Beno me kubama na kupesa luzingu ya beno ya muvimba na
Nzambi? Kana beno me kubama, beno telama, beno tuba, “Mu
ke, na lemvo ya Nzambi, kundima Yawu malu-malu yayi, samu
na nyonso yina kele na kati ya munu.”
274 Alleluia! Lukumu na Nzambi! Beno ke kwikila Yandi?
[Dibuundu me tuba, “Amen.”—Mu.] Na yina beno telemisa kaka
maboko ya beno mpe beno sambila na munu.
275 Beno funguna bayimbi ya beno. Bampasi ya kubuta! Ya kele
mpasi na kufwa, kasi beno kufwa na ntangu yayi. Beno kufwa,
beno basika na kukondwa lukwikilu ya beno mosi. Beno basika
na yawu. Yayi kele Ndinga ya Nzambi yina me monisama, kaka
mutindu Yawu vwandaka ntangu Yesu kwisaka na zulu ya ntoto.
Ya kele Yesu Klisto dyaka na kati-kati ya beno, me siamisama.
276 Abrahamkuzwakamwana nambalamosi, mwana ya nsilulu,
na manima ya yina salamaka.
277 Mpe Yesu ke kwisa diaka. Yina kele Mpeve ya Yandi. Yandi
me belama mingi na ntoto, pene-pene mingi na kukwiza, ti
Yandi me kubama na kuyamba beno, kana beno me kubama na
kuyamba Yandi.

Ntangu yayi beno telemisa maboko ya beno mpe beno
sambila na munu.
278 Mfumu Nzambi, bika ti banganga-Nzambi nionso
kukangama na ba-autel. Bika ti bantu kuboka. Bika ti Dikunzi
ya Tiya mpe Dikunzi ya Dituti kukota na kati ya bantu bubu
yayi mpe na yawu bawu, Mfumu, na ntwala ya kieleka ya
Mvwandulu ya Nzambi ya moyo mpe ya ngolo. Pesa yawu,
Mfumu. Yamba bawu. Mu ke sambila kisambu yayi samu na
mosi na mosi ya bawu, na Nkumbu ya Yesu Klisto.
279 Fulusamosi namosi naMpeve-Santu, yina kele ve naMpeve-
Santu. Mfumu, bika ti reveil ya campagne yayi, lukutakanu
yayi, ke buka kaka ntangu yayi na kati ya kutiamuka ya nene

ya Mpeve-Santu. Bika ti bambevo kubeluka, bampofo kumona,
bikata kutambula. Bika ti kumonisama ya Nzambi ya moyo
kukota na mvwandulu ya bantu, mutindu yawu vwandaka na
manima ya midi yayi, mpe bika ti bantu kuzwa yawu. Na
Nkumbu ya Yesu Klisto, mu me lomba yawu.
280 Beno telemisa maboko ya beno ntangu yayi mpe beno pesa
Yandi lukumu, mpe beno kuzwa yina beno me lomba. 

Luzabusu samu na kubasisa mikanda

Muswa nionso kele ya yandi. Muntu nionso lenda kubasisa buku yayi
na masini ya yandi ya yinzo samu na yandi mosi, to kukabula yawu ya
mpamba, mutindu kisadilu samu na kumwangisa Nsangu ya mbote ya
Yesu Klisto. Ba lenda tekisa buku yayi ve, kubasisa yawu na lutangu
ya kulutila mingi, kutula yawu na site internet, kubumbisa yawu na
kibumbulu ya bansangu, kubangula yawu na bandinga yankaka, to
kulomba mbongo kukondwa muswa yina me sonama na Voice Of God
Recordings®.
Na yina me tadila bansangu ya kulutila mingi to samu na yina me tadila
bisadulu, beno sonikila:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


